
A U R K I B I D E A

B SAILA:

Foru lege proposamenak:

—Foru Lege proposamena, Nafarroako arartekoaren eskumenak handitzen dituena, adingabearen defenda-

tzailea ere izan dadin. Socialistas del Parlamento de Navarra parlamentu-taldeak aurkeztu du (3. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da Posusa enpresa publikoa lehenbailehen likida

dezan. Nafarroa Bai parlamentu-taldeak aurkeztu du (7. or.).

—Mozioa. Horren bidez, Nafarroako Gobernua premiatzen da Nafarroako Alokairuaren Agentzia sor dezan

eta horretarako lege proiektu bat aurkez dezan. Nafarroa Bai parlamentu-taldeak aurkeztu du (9. or.).

—Mozioa. Horren bidez, Nafarroako Gobernua premiatzen da azterlan bat egin dezan, jakiteko zein den

geriatriaren egoera Nafarroan. Nafarroa Bai parlamentu-taldeak aurkeztu du (10. or.).

—Mozioa. Horren bidez, Nafarroako Gobernua premiatzen da zenbait erabaki har ditzan Landa Ingurunea-

ren Garapen Iraunkorrari buruzko 45/2007 Legearen aplikazioa dela eta. Socialistas del Parlamento de

Navarra parlamentu-taldeak aurkeztu du (11. or.).

—Erabakia. Horren bidez, Nafarroako Gobernua premiatzen da zenbait neurri har ditzan enplegu-erregulazi-

oko espedienteei dagokienez. Berrikuntza, Enpresa eta Enplegu Batzordeak onetsia (13. or.).

—Erabakia. Horren bidez, Nafarroako Gobernua premiatzen da urte bakoitzeko martxoaren 31 baino lehen

egin daitezen Vianako Printzea Erakundea-Kultura eta Turismo Departamentuaren deialdi guztiak, baldin

eta instituzio, erakunde edo pertsonak ukitzen badituzte. Vianako Printzea Erakundea-Kultura eta Turismo

Batzordeak onetsia (13. or.).

—Erabakia. Horren bidez, Nafarroako Gobernua premiatzen da espetxe erakundeekiko akordio baten bidez

berma dezan mediku psikiatra bat egotea Iruñeko espetxean, buruko gaixotasuna duten presoak artatze

aldera. Lehendakaritza, Justizia eta Barne Batzordeak onetsia (14. or.).

—Mozioa. Horren bidez, gobernu zentrala premiatzen da esne-kuoten sistema manten dezan eta ez dezan

amore eman sektorea liberalizatzeko saiakeren aurrean. Mozioa Erretiratzea (15. or.).

—Mozioa. Horren bidez, Nafarroako Gobernua premiatzen da material didaktiko osagarriaren doakotasuna

berma dezan. Hezkuntza Batzordeak bazter utzia (15. or.).

—Mozioa. Horren bidez, Nafarroako Gobernua premiatzen da hurrengo lan eskaintza publikoan sar dezan

musikako eta arte eszenikoetako irakasleen kidegoa. Hezkuntza Batzordeak bazter utzia (15. or.).

—Mozioa. Horren bidez, Nafarroako Gobernua premiatzen da irakasle funtzionarioen kidegoetan sartzeko

edo igotzeko hurrengo deialdietan lanpostu hutsen zerrenda bakarra ezar dezan, halako moduz non ez den

behartuko aukera egitera hizkuntza arrazoiak direla eta. Hezkuntza Batzordeak bazter utzia (16. or.).

—Mozioa. Horren bidez, Nafarroako Gobernua premiatzen baita zenbait alderdi kontuan har ditzan irakasle

funtzionarioen kidegoetan sartzeko proben deialdietan. Hezkuntza Batzordeak bazter utzia (16. or.).

—Mozioa. Horren bidez, Nafarroako Gobernua premiatzen da zenbait neurri har ditzan enplegu publikoari

dagokionez. Lehendakaritza, Justizia eta Barne Batzordeak bazter utzia (16. or.).

—Mozioa. Horren bidez, Nafarroako Gobernua premiatzen da interneteko iragazkiak bana ditzan nafarren

artean, web orri arriskutsuetako sarbidea eragozteko. Lehendakaritza, Justizia eta Barne Batzordeak bazter

utzia (17. or.).

—Foru Hobetzean aurreikusitako eskumenak aztertzeko eta zehazteko lan-taldea. Lehendakaritza, Justizia

eta Barne Batzordea Batzordeak bazter utzia (17. or.).

F SAILA:

Galderak:

—Galdera, espetxe berriaren proiektuan ingurumeneko eraginaren ebaluazioa egin ez izanari buruzkoa, Iose-

ba Eceolaza Latorre jaunak egina (18. or.).

—Galdera, jakiteko ea zergatik banatu den ikastetxeetan La voces de Antígona dokumentala, Terrorismoaren

Biktimen Fundazioak egina, Nekane Pérez Irazabal andreak egina (18. or.).

—Galdera, jakiteko zer eragin izanen du aurrekontuetan Nafarroako Gobernuak aitortu izanak okertu dela

2009rako hazkundeari buruzko aurreikuspenetan, 2009rako Nafarroako Aurrekontu Orokorrei buruzko

Legean, Maiorga Ramírez Erro jaunak egina (19. or.).

—Galdera, Itxaronaldien Bermeei buruzko Foru Legea betetzeari buruzkoa, María Chivite Navascués andre-

ak egina (20. or.).

—Galdera, jakiteko zein diren Nafarroako Gobernuak dituen aurreikuspen berriak 2009rako zerga-bilketari

buruz, Ion Erro Armendáriz jaunak egina (21. or.).

—Galdera, jakiteko ea zergatik murriztu den produktu kimikoetarako eta laborategiko produktuetarako kre-

dituen aurrekontua, Ana Figueras Castellano andreak egina (22. or.).

—Galdera, egungo hizkuntza-tituluak Europako erreferentziako maila komunekin azkenean izanen duten

homologatzeari buruzkoa, Nekane Pérez Irazabal andreak egina (22. or.).

H SAILA:

Bestelako testu arau-emaileak:

—5/2008 Legegintzako Foru Dekretua, abenduaren 29koa, Tributu Harmonizazioari buruzkoa, Balio Eran-

tsiaren gaineko Zergari buruzko abenduaren 30eko 19/1992 Foru Legea aldatzen duena (24. or.).

—1/2009 Legegintzako Foru Dekretua, urtarrilaren 12koa, Tributu Harmonizazioari buruzkoa, Zerga Berezi-

ei buruzko abenduaren 30eko 20/1992 Foru Legea aldatzen duena (29. or.).

Nafarroako Parlamentuko A.O. / VII. legegintzaldia 8. zk. / 2009ko otsailaren 10a



Nafarroako Parlamentuko A.O. / VII. legegintzaldia 8. zk. / 2009ko otsailaren 10a

3

B saila:
FORU LEGE PROPOSAMENAK

Foru Lege proposamena, Nafarroako arartekoaren eskumenak handitzen

dituena, adingabearen defendatzailea ere izan dadin.

Nafarroako Parlamentuko Mahaiak, 2009ko
otsailaren 2an egindako bilkuran, erabaki hau
hartu zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Socialistas del Parlamento de Navarra parlamen-
tu-taldeak Foru Lege proposamena bat aurkeztu
du, Nafarroako arartekoaren eskumenak handi-
tzen dituena, adingabearen defendatzailea ere
izan dadin.

Hori horrela, Legebiltzarreko Erregelamenduko
147. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Nafarroako arartekoaren eskumenak handi-
tzen dituen Foru Lege proposamena, adingabea-
ren defendatzailea ere izan dadin, Nafarroako Par-
lamentuko Aldizkari Ofizialean argitara dadin
agintzea.

2. Foru lege proposamen hori Nafarroako
Gobernura igortzea, Erregelamenduko 147. artiku-
luan ezarritako ondorioetarako.

Iruñean, 2009ko otsailaren 3an

Lehendakaria: Elena Torres Miranda

Foru Lege proposamena,

Nafarroako arartekoaren eskumenak

handitzen dituena, adingabearen

defendatzailea ere izan dadin

ZIOEN AZALPENA

Adingabeen eskubideak modu eraginkorrean
bermatzeko botere publikoek izan duten kezka
modu adierazgarrian handitu da azken hamarka-
detan, bai nazioartean, bai eta nazioan bertan
ere. 1978ko Konstituzioak ere aintzat hartu zuen
kezka hori, eta, hartara, 39.4 artikuluan honako

hau xedatu zuen: beren eskubideak zaintzen
dituzten nazioarteko hitzarmenetan aurreikusita
dagoen babesa edukiko dute haurrek.

Nolanahi ere, nabarmendu daiteke Nazio Batu-
ek 1989an onartu zuten Haurren Eskubideei
buruzko Konbentzioa izan zela adingabeekin lotu-
tako filosofian hasiera markatu zuen araua. Izan
ere, adingabeek gizartean duten rolaren onarpen
handiagoa eta horientzat protagonismo handiagoa
exijitzea zituen oinarrian. Gero, nazioartean zen-
bait dokumentu hitzartu dira norabide berberean.
Hain zuzen, honako hauek aipa daitezke: Europa-
ko Kontseiluaren Gomendioa, 1990ekoa, Haurren
Eskubideei buruzkoa; Europako Parlamentuaren
Erabakia, 1991koa, Europako Erkidegoan haurrek
dituzten arazoei buruzkoa; eta Europako Parla-
mentuaren Erabakia, 1992koa, Haurren Eskubide-
en Europako Kartari buruzkoa.

Nafarroako Foru Eraentza Birrezarri eta Hobe-
tzeari buruzko Lege Organikoaren 44. artikuluko
17. eta 18. atalek ezarritakoaren arabera, Nafarroa-
ko Foru Komunitateak eskumen osoa du gizarte
laguntzaren eta haurren eta gazteen politikaren
gaietan, eta, gai honen gaineko kezka ere adierazi
du. Izan ere, parlamentu honek 15/2005 Foru
Legea, abenduaren 5ekoa, Haurrentzako eta
Nerabeentzako Sustapenari, Laguntzari eta Babe-
sari buruzkoa, onartu zuen. Legezko arau horrek
ezin dudatuzko lotura du Adingabeen Babes Juri-
dikoari buruzko urtarrilaren 15eko 1/1996 Lege
Organikoarekin.

Beste alde batetik, Foru Komunitatearen era-
kunde egiturak egun Nafarroako Arartekoaren
figura du, Nafarroako Parlamentuaren goi manda-
taria, eta horren egitekoa da herritarren eskubide
publiko subjektiboak zaintzea. Erakunde hau
4/2000 Foru Legeak, uztailaren 3koak, sortu zuen,
Hobetzeari buruzko Lege Organikoaren 49.1a)
artikuluak aginduta, bere burua antolatzeko gaian
emandako eskumen osoaren arabera. Eta herrita-
rrentzako berme erabilgarri moduan agertu da,



horiek erakundeaz egiten duten erabilera geroz
eta handiagoak agerian uzten duen moduan.

Testuinguru honetan, adierazi behar da, era
berean, 1989an Haurren Eskubideei buruzko Kon-
bentzioa onartu zenetik, zenbait doktrina eta lanbi-
de sektorek adierazi dutela garrantzitsua dela ber-
meak bilatzea eta giltzatzea, eskubide horiek
egiaz eta modu eraginkorrean bete daitezen. Kon-
tuan izanik hori, antolamendu juridikoan zenbait
formula erabaki dira adingabeen eskubideak bera-
riaz zaindu ahal izateko, esate baterako, Adinga-
bearen Madrilgo Komunitateko Defendatzailea eta
Kataluniako Sindic de Greuges delakoaren Albo-
koa.

Gure komunitatearen errealitateak ez du
gomendatzen egun dagoen erakunde egitura
korapilatzea, lortu nahi den helburua lor baitaiteke
adingabeen babesaren gaian egun Nafarroako
Arartekoak dituen eginkizunak modu zehatzago
batean araututa. Hain zuzen ere, honela egin dai-
teke: Adingabeen Nafarroako Defendatzailetzat
hartuta berariaz, eginkizunak emendatuta eta
indarrean dagoen antolamendu juridikoak agintzen
dizkionetako batzuk zehaztuta.

Hori dela eta, Nafarroako Foru Komunitateko
eta aurretik aipatutako eskumen osoak baliatuz,
foru lege hau onartu da Nafarroako Arartekoaren
eginkizunak emendatzeko, Adingabeen Defenda-
tzaile berariazko eginkizunean aritzeko. Egitura
sinplea du, Nafarroako Arartekoaren uztailaren 3ko
4/2000 Foru Legean ezarrita dagoenaren osagarri
moduan ulertzen baita. Hain zuzen, Nafarroako
Arartekoaren araudi hori ukitu gabe geldituko da.
Lehenbiziko artikuluan, Adingabeen Defendatzai-
letzat hartzea berariaz esleitzen zaio, eta adinga-
been eskubideak zaintzeko egitekoa agintzen,
arreta berezia jarrita Haurren Eskubideei buruzko
Konbentzioak ezarritakoan, gai honetan ildo nagu-
si gisa funtzionatzen baitu nazioarteko legezko
arau horrek. Ondoren, bigarren artikuluan, eginki-
zun espezifikoak zehazten dira. Eginkizun nagusiei
gehituta, Nafarroako Arartekoak adingabeen babe-
saren gaian gauzatuko ditu. Aurrea hartzeko edo
eskubideak bultzatzeko eginkizunak ez ezik, esku-
bide horiek urratzearen aurka erreakzionatzeko
eginkizunak ere badira. Arautze honen alderdi adi-
erazgarria da Arartekoaren gainbegiratze ahalme-
nari men egin behar izatea, ez bakarrik adminis-
trazio publikoek, baita adingabeei laguntza edo
zerbitzuak ematen dizkion edozein pertsonak edo
erakundek ere, publiko edo pribatu izan. Hiruga-
rren artikuluak aurreikusten ditu Erakundeak gau-
zatu ahal izango dituen ekintzak, edo, bestela
esanda, bere eginkizunak modu eraginkorrean

bete ahal izateko erabili ahal izango dituen bitarte-
koak.

Azkenik, adierazi behar da foru lege honetan
sartu behar direla Haurrentzako eta Nerabeentza-
ko Sustapenari, Laguntzari eta Babesari buruzko
15/2005 Foru Legeak, abenduaren 5ekoak, Nafa-
rroako Arartekoari agintzen dizkion eginkizunak.
Hortaz, dagokion zatia indargabetuta geldituko da.
Era berean, foru lege horretan sartu behar da
beste arau-hauste bat sailkatzea, Arartekoaren
ikerketa lana oztopatzen den kasuetarako.

1. artikulua. Adingabeen Nafarroako Defenda-
tzailea.

1. Nafarroako Arartekoa Adingabeen Nafarroa-
ko Defendatzailetzat hartu behar da, eta haurren
eta nerabeen eskubideak baliatzea defendatzea
eta hobetzea zaindu behar du.

2. Helburu horretarako, zaintzen du antolamen-
du juridikoak adingabeei onartzen dizkien eskubi-
deak errespetatzen dituztela Nafarroako adminis-
trazio publikoek eta haurrei eta nerabeei
zerbitzuak ematen dizkieten erakunde publikoek
eta pribatuek, arreta berezia jarrita Haurren Esku-
bideei buruzko Konbentzioak 1989ko azaroaren
20an ezarritakoan.

2. artikulua. Eginkizunak

1. Eskuduntza gauzatu ahal izateko, uztailaren
3ko 4/2000 Foru Legeak, oro har, agintzen dizkion
eginkizunak betetzen ditu Nafarroako Arartekoak,
eta, horiez gain, egoki jotzen dituenak gauzatuko
ditu. Egoki jotzen dituen horien artean honako
hauek egongo dira:

a) Bidezko jotzen diren ikerketak egitea eta,
ondorioz, jardutea, bere kabuz edo kexa bat aur-
keztu delako, haurren eta nerabeen eskubideak
arriskuan, mehatxatuta edo urratuta dauden egoe-
retan.

b) Haurrei eta nerabeei eskainitako zerbitzu
publikoak eta pribatuak hobetzera eta moderniza-
tzera bideratuta dauden neurriak proposatzea.

c) Adingabeei dagozkien gaietan, Nafarroako
Gobernuak eskatu beharko dizkion txostenak egi-
tea, duen legegintza-ekimena edo erregelamendu
ahalmena gauzatzen duenean gobernu horrek.
Txosten horiek nahitaezkoak izango dira, ez,
ordea, bete beharrekoak. Eta eskatzen direnetik
zenbatzen hasita, gehienez ere, hogei eguneko
epean egingo dira. Epea igarotzen bada txostenik
egin gabe, prozedura normatiboan jarraitu ahal
izango da.

d) Modu nagusian edo osagarrian, etengabe
edo noizean behin, adingabeei zerbitzua ematen

dieten pertsona fisikoen, erakundeen, enpresen,
elkarteen, fundazioen edo beste edozein pertsona
juridiko publiko edo pribaturen jarduera gainbegi-
ratzea. Hain zuzen ere, gainbegiratuko dira bai
egintzak, bai eta egintzarik ez egitea ere.

e) Salatzea, urgentziaz eta berehala, Ministerio
Publikoari egintzak, adingabe bat delitu edo hutse-
gite baten biktima izan dela edo izan daitekeela
antzematen den kasuetan.

f) Jakinaraztea, urgentziaz eta berehala, Nafa-
rroako Foru Komunitateko Administrazioari, esku-
duntza duen organoari, egintzak, adingabe bat
administrazio arau-hauste baten biktima izan dela
edo izan daitekeela antzematen den kasuetan.

g) Adingabeen eskubideen gaineko ezagutza
eta hedatzea bultzatzea, eta haurren eta nerabeen
eskubideei buruzko hedatze eta sentiberatze kan-
painak egitea.

h) Gatazka batek eragiten dien aldeen artean
bitartekotasun edo ebazpen eginkizunak egitea,
baldin eta, gutxienez, bi alde horietako bat adinga-
bea bada, hala egiteko eskatzen bazaio eta bi
aldeek onartzen badute.

i) Nafarroako administrazio publikoetako orga-
no eskudunei jardun daitezela eskatzea, haurrak
eta nerabeak babesteko legediarekin zerikusia
duten gaietan. Hain zuzen ere, zainduko du, bere-
ziki, 15/2005 Foru Legean, abenduaren 15ekoan,
Haurrentzako eta Nerabeentzako Sustapenari,
Laguntzari eta Babesari buruzkoan, aurreikusita
dauden programak eta jarduketak benetan bete-
tzen direla.

j) Haurrekin eta nerabeekin erlazioa duten era-
kunde publiko eta pribatuei, administrazioei, agin-
tariei eta administrazioaren zerbitzura ari diren lan-
gileei gomendioak, oharpenak, iradokizunak eta
lege-betebeharren gogorarazpenak egitea. Harta-
ra, erabilitako prozedurak eta jarduteko irizpideak
aldatzea, neurriak hartzea eta adingabeen eskubi-
deetarako hobekien jotzen duen guztia proposatu
ahal izango du.

k) Araudian aldaketak egin daitezela iradoki-
tzea, adingabeen eskubideen alde egiteko edo
babes maila hobetzeko, eta, helburu horrekin,
bideratzen ari diren legegintza ekimenei proposa-
menak egitea, parlamentuko dagokion batzordeak
irizpena eman aurretik.

l) Haurren eta nerabeen arazoak eta eskubide-
ak hobeto ezagutzea ekartzen duten azterketak
eta ikerketak egitea, mota guztietakoak. Horretara-
ko, Nafarroako Arartekoak lankidetza hitzarmenak
sinatu ahal izango ditu erakunde publiko eta priba-
tuekin.

m) Beharrezkoa balitz, dagokion jurisdikzio
eremuan, adingabeen eskubideen eta legezko
interesen alde egiteko helegiteak eta egintzak
paratzea, bai kasu partikularretan, bai eta urra
ditzaketen administrazio xedapen eta ebazpenen
aurka ere.

n) Dagokion administrazio publikoari hertsatuki
eskatzea ofizioz abiaraz dezala ondare erantzuki-
zuneko prozedura, baldin eta zerbitzu publiko
baten funtzionamenduaren ondorioz, adingabe
batek edo batzuek beren eskubideak urratuak izan
badituzte eta, indarrean dagoen legediarekin bat,
kalte-ordaina ematea eragin dezakeen kaltea
hartu badute.

ñ) Nafarroako haurrek eta nerabeek duten ego-
era baloratzea, Nafarroako Parlamentuari aurkez-
ten dion urteko txostenean.

2. Gainbegiratzeko eginkizunaren ondorioz,
Nafarroako Arartekoak ikusiko balu administrazio
delitu, hutsegite edo arau-hausteren bat gertatu
dela, Ministerio Publikoari edo eskuduntza duen
administrazio publikoari jakinaraziko lioke, egoki
denaren arabera, dagokion zigor prozedura bide-
ratzeko helburuarekin.

3. Nafarroako Arartekoak edo horren langile
aholkulariek egiaztatutako egintzek, dokumentu
publiko batean formal bihurtuko direnek, dagozki-
en lege baldintzak beteta, froga balioa izango
dute, alde batera utzirik, beren eskubideen edo
interesen alde egiteko, interesatuek aurkeztu edo
adierazi ahal dituzten frogak.

3. artikulua. Jarduteko bitartekoak.

Adingabeen alde egiteko eginkizunak betetze-
ko helburuarekin, Nafarroako Arartekoak, berak
edo bulegoko langileek, honako hauek egin ahal
izango dituzte:

a) Haurrei edo nerabeei edozein laguntza edo
zerbitzu ematen dieten erakunde publiko edo pri-
batuen eta Nafarroako administrazio publikoen
zerbitzuak eta barneak ikuskatzea.

b) Haurrei edo nerabeei laguntzen dien edo
zerbitzuak ematen dizkien edozein erakunde publi-
kotako edo pribatutako langileekin elkarrizketak
egitea, edo, zitazio bidez, aurkez daitezela eska-
tzea.

c) a) letran aipatutako administrazioei edo era-
kundeei txostenak eskatzea, eta espedienteak eta
dokumentuak erreklamatzea. Ezin izango da ino-
laz ere argudiatu datu pertsonalen babeserako
legedia edo beste edozein, bere eginkizunak bete-
tzeko asmoz, Nafarroako Arartekoak egiten dituen
eskaerei kontra egiteko.

d) Administrazio eta erakunde publiko eta pri-
batu desberdinekin lankidetza hitzarmenak izen-
petzea, edo horien arteko hitzarmenak bultzatzea.
Horien helburua izango da administrazio delituen,
hutsegiteen edo arau-hausteen biktima izan diren
adingabeek jaso dezatela behar duten arreta doan
eta, beharrezkoa izanez gero, presaz. Arreta hori
psikologikoa, osasunekoa, hezkuntzakoa, soziala,
legezkoa edo beste edozein motatakoa izango da.

e) Haurren eta nerabeen gaian iradokizunak
jasotzeko prozedura ezartzea eta mesedetzea,
eta, bereziki, adingabeek berek egindakoenak
jasotzekoa.

f) Agintariei eta erakunde publiko edo pribatuei
hertsatuiki eskatzea berehala utz ditzatela bertan
behera antolamendu juridikoak adingabeei onar-
tzen dizkien eskubideak urratzen ahal dituzten
egintzak eta jokaerak.

g) Lehentasunez eta presaz, laguntza eskatzea
Foruzaingoari eta Nafarroako gainerako Polizia
erakundeei, beren eginkizunak modu eraginkorra-
goan betetzeko eta adingabeen eskubideen eta
legezko interesen alde hobeto egin ahal izateko.

h) Berak edo erakundeko langile aholkularien
bidez, kudeaketak zuzenean eta idatzi gabe egi-
tea, adingabearen egoeraren premiak modu horre-
tan egiteko eskatzen duenean. Gero, txostenean
berariaz idatziz jasoko dira egindako kudeaketak.

Lehen xedapen gehigarria. 15/2005 Foru
Legea, abenduaren 5ekoa, Haurrentzako eta
Nerabeentzako Sustapenari, Laguntzari eta Babe-
sari buruzkoa, aldatzea.

1. 15/2005 Foru Legean, abenduaren 5ekoan,
Haurrentzako eta Nerabeentzako Sustapenari,
Laguntzari eta Babesari buruzkoan, dagoen 99.
artikuluari atal bat gehitu behar zaio. Hamalauga-
rrena izango da, eta honako hau izango da, hitzez
hitz:

“14. Adingabeen babesaren gaian Nafarroako
Arartekoaren ikerketak eta jarduketak oztopatzea.
Zigortzeko prozedura Nafarroako Arartekoaren eki-
menez bideratuko da, eta Nafarroako Foru Komu-
nitateko Administrazioan dagokion departamentu-
ari egokituko zaio zigorra. Hori guztia alde batera
utzirik arau-hausleari exijitu ahal izango zaizkion
erantzukizun penalak”.

2. 15/2005 Foru Legean, abenduaren 5ekoan,
Haurrentzako eta Nerabeentzako Sustapenari,
Laguntzari eta Babesari buruzkoan, dagoen 99.
artikuluan, 14. atalean sailkatuta dagoen arau-
haustearen zenbakia aldatu behar da. Hain zuzen
ere, artikulu bereko hamabosgarren atal gisa arau-
tua geldituko da.

Bigarren xedapen gehigarria. Foru lege
honetan aurreikusitako eginkizunak eta ekintzak
zabaltzea.

2. artikuluko 1. ataleko m) eta n) letrek eta 3.
artikuluko f), g) eta h) letrek aipatzen dituzten
eginkizunak eta ekintzak gauzatu ahal izango ditu
Nafarroako Arartekoak, jarduteko ildo nagusiko
edozein eremutan, baldin eta antzematen badu
Nafarroako administrazio publikoek herritarren
eskubideak urratzen dituztela.

Xedapen indargabetzailea.

Haurrentzako eta Nerabeentzako Sustapenari,
Laguntzari eta Babesari buruzko 15/2005 Foru
Legearen, abenduaren 5ekoaren, 14.3 artikulua
indargabetuta geldituko da, eta bai foru lege honi
aurka jartzen zaizkion maila bereko edo beherago-
ko xedapen guztiak ere.

Azken xedapena.

Foru lege hau indarrean jarriko da Nafarroako
Aldizkari Ofizialean argitaratu eta biharamunean.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da Posusa

enpresa publikoa lehenbailehen likida dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
Posusa enpresa publikoa lehenbailehen likida
dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Lehendakaritza, Justizia eta Barne
Batzordean eztabaidatzea eta zuzenketak aurkez-
teko epea bukatzea eztabaidari ekiteko bilkura-
egunaren aurrekoaren eguerdiko hamabietan.

Iruñean, 2009ko otsailaren 3an

Lehendakaria: Elena Torres Miranda

MOZIOAREN TESTUA

Patxi Zabaleta Zabaletak eta Maiorga Ramírez
Errok, Nafarroa Bai parlamentu-taldeko eledunek,
Legebiltzarreko Erregelamenduaren 195. artikulu-
aren eta hurrengoen babesean, honako mozio
hau aurkeztu dute, Lehendakaritza, Justizia eta
Barne Batzordean eztabaidatu eta bozkatzeko:

Zioak

Potasas de Subiza, S.A. 1985ean eratu zen,
eta 1986an ekin zion ongarri mineralak, batik bat
potasioa, eta gatz potasikoetatik eta sodikoetatik
heldu diren produktu kimikoak eta metalikoak egi-
teari eta saltzeari. Haren akziodunak ziren Estatu-
aren Industria Agentziaren Potasas de Navarra,
S.A –likidazioan– eta Navarra de Financiación y
Control, S.A. (Nafinco) –Nafarroako Gobernuaren
sozietatea–, bakoitza akzioen % 50arekin.

1997an, Nafincok Potasas de Navarra, S.A.ren
akzio guztiak erosi zizkion Estatuaren Industria

Agentziari –Potasas de Navarra, S.A. likidazioan
zegoen–, eta, gero, Potasas de Subiza, S.A.ren
kapitalaren % 50 erosi zion Potasas de Navarra,
S.A.ri. Harrezkero, bera da sozietatearen akziodun
bakarra. Potasas de Navarra, S.A.n –likidazioan–
zeukan parte-hartzea saltzeko akordioaren parte
gisa, Estatuaren Industria Agentziak 2.643 milioi
pezeta (15,9 milioi euro) eman zizkion Potasas de
Subiza, S.A.ri, laneko, ingurumeneko eta indus-
tria-ehuna birmoldatzeko betekizunei aurre egite-
ko laguntza gisa.

Harrezkero, sozietatearen jarduera nagusia
izan da haren likidazioari lotutako operazioak
kudeatzea: langileen bajak, ondare-aktiboen liki-
dazioa eta ingurumena leheneratzeko eta berrin-
dustrializazioko proiektuak. Oraindik ere azkendu
gabe daude haren aktibo guztiak likidatzeko akor-
dio guztiak eta ordaindu beharreko obligazioen
azken finkapena, batez ere langileei buruzkoak
eta ingurumena leheneratzeari buruzkoak, mea-
tzaritzako jarduera desegitetik heldu direnak.

Hona langileen kopurua, maila profesionalen
arabera sailkatuta:

2006ko abenduaren 31n:

• 1 zuzendari kudeatzaile

• 2 goi mailako tituludun

• 2 nagusi-arduradun

• 4 mantentze-lanetako ofizial 

Guztira: 8

2007ko abenduaren 31n:

• 1 administrari

• 3 tituludun

• 3 produkzioko langile

Guztira: 7



Langileria-gastuak: soldatak, lansariak eta kon-
tzeptu parekatuak; gizarte aseguruak; bestelako
gizarte gastuak.

2006. urtea: 458.863 + 62.195+ 14.281 = 535.339
euro

2005. urtea: 429.409 + 58.818 +14.512 = 502.739
euro

2007. urtea: soldatak, lansariak eta kontzeptu pare-
katuak; gizarte aseguruak; bestelako
gizarte gastuak 535.339 euro.

Sozietatearen Akziodunen Batzar Nagusian
aurkeztu beharreko 2006ko ekitaldiko urteko kon-
tuetan ondokoa azaltzen da:

Aurreko ekitaldiko emaitza negatiboak: 939.191
euro.

Ondare garbia:

Sozietateak kapital sozialaren erdia baino
gutxiagoko ondarea zuen 2006ko abenduaren
31n, eta, hortaz, Sozietate Anonimoen legeko 260.
artikuluan sozietateak desegiteko ezartzen diren
kasuetako batean sartuta dagoenez gero, kapital
soziala handitu edo/eta gutxitu behar du edo/eta
akziodun bakarraren ekarpena jaso behar du gale-
rak berdintzeko, ondarea kapital sozial berriaren
erdia baino handiago izan artekoa hain zuzen ere.

Posusak ondoko akordioa hartu zuen:

kapital murrizketa.

Sozietate Anonimoen Legeko 165. artikuluan
ezarritako betez, jakitera eman zen Potasas de
Subiza, Sociedad Anónima Unpersonal-en akzio-
dun bakarrak sozietatearen kapitala 1.650.944,87
euro murriztea erabaki zuela 2007ko ekainaren
15ean. Kapital berria, hartara, 1.955.175,84 euro-
koa zen.

Kapital murrizketa horrek helburu zuen sozieta-
tearen kontabilitate-ondarearen eta kapitalaren
arteko oreka berreskuratzea, galeren ondorioz
ondare hori jaitsi baitzen; hori helburu, akzioen
balioa jaitsi zen, eta 24,04koa izatetik 13,034koa
izatera pasatu zen.

Sozietatearen Akziodunen Batzar Nagusian
aurkeztu beharreko 2007ko ekitaldiko urteko kon-
tuetan ondokoa azaltzen da:

2008ko ekainaren 20an onetsi ziren sozietatea-
ren kontuak, eta galera 1.052.919 eurokoa zen.

Batzar hartan ondoko akordioa ere hartu zen:

• Aurreko ekitaldietako galerak –2.285.265
euro– legezko erreserbaren kargura konpentsa-
tzea –220.058 euro–, kapital soziala murriztea
–1.650.945 euro– akzioen balio nominala murriz-
tuz, eta 414.262 euroko funts-ekarpena egitea.

Posusak, horretaz gainera, Nafincoren mailegu
bat du, 5.500.000 eurokoa eta 2010ean ordaindu
beharrekoa. Nafinco da sozietatearen administra-
tzaile bakarra.

Sozietateak zerga oinarri negatiboak sortu ditu
1994az geroztik –22,5 milioi euro–, 2021era bitarte
etorkizuneko irabaziekin konpentsa daitezkeenak,
baina ez da erregistratu zerga aurreraturik, etorki-
zunean irabaziak lortzearena ez baita segurua.
Emaitza horrek eragina du, Posusa desegite-pro-
zesuan dagoelako aurten, beste behin ere, gale-
ren ondorioz.

• Zerga arloko agintariek ikuskatzeke dituzte
sozietateari aplikatzekoak zaizkion zerga naguesi-
en azken lau ekitaldiak.

• Hori dena baieztatu eta adierazi du Comptos
Ganberak Nafarroako 2007ko kontuei buruzko
txostenean.

Datu horiek guztiek agerian uzten dute Posu-
sak ez duela batere jarduerarik, existitzen jarrai-
tzea justifikatzen duenik. Aitzitik, pilatutako zorra
batik bat heldu da barne egiturari eta langileria-
gastuei eusteko kostutik, nahiz eta definitu gabe
egon langile horiek zer eginkizun duten eta are
beharrezkoak diren.

Xahukeria onartezina da enpresa publiko bat
iraunaraztea baldin eta ez badu ez jarduerarik egi-
ten ez irabazirik sortzen eta urtean 500.000 euro
baino gehiago gastatzen baditu soldatetan eta die-
tetan.

Hori dela-eta, parlamentu-talde honek ondoko
erabaki proposamena aurkeztu du:

Nafarroako Parlamentuak Nafarroako Gober-
nua premiatzen du lehenbailehen likida dezan
Posusa enpresa publikoa.

Iruñean, 2009ko urtarrilaren 28an

Foru parlamentariak: Patxi Zabaleta Zabaleta
eta Maiorga Ramírez Erro

Mozioa. Horren bidez, Nafarroako Gobernua premiatzen da Nafarroako

Alokairuaren Agentzia sor dezan eta horretarako lege proiektu bat

aurkez dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
Nafarroako Alokairuaren Agentzia sor dezan eta
horretarako lege proiektu bat aurkez dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2009ko otsailaren 3an

Lehendakaria: Elena Torres Miranda

MOZIOAREN TESTUA

Patxi Zabaletak eta Maiorga Ramírezek, Nafa-
rroa Bai parlamentu-taldeko eledunek, Legebiltza-
rreko Erregelamenduaren babesean, honako
mozio hau aurkeztu dute, Osoko Bilkuran eztabai-
datu eta bozkatzeko:

Zioen azalpena:

Etxebizitza eskuratzeko eskubidea bermatzeak
betebeharra izan behar du administrazio publiko-
entzat, bereziki Parlamentu honentzat eta Nafarro-
ako Gobernuarentzat. Helburu hori lortu nahi
bada, ezinbestekoa da beharrezkoak diren baliabi-
deak, azpiegiturak eta legeria sortzeko erabakiak
hartzea.

Eskubide hori era unibertsalean bermatze
aldera, ezinbestekoa da alokairuzko etxebizitzaren

aldeko apustua egitea, gizartearen zati batek zail-
tasunak baititu etxebizitza jabetzan eskuratzeko.
Horretaz gain, beharrezkoa da administrazioek
alokairuaren kultura sustatzea, jabetzaren ordez.
Etxebizitza eskuratzeko eskubidea bermatzeko
ezinbestekoa da alokairuzko etxebizitzen banku
publiko bat izatea, eskubide hori bermatzeko nahi-
koa izanen dena.

Azken urteotan, Nafarroako Gobernuak boron-
date gutxi erakutsi du alokairuzko etxebizitzen
banku publiko hori osatzeko eta ia aukera bakarra
egin du jabetzako etxebizitzen alde. Horrekin bate-
ra, dauden baliabideen kudeaketa ez da egokia,
bai administrazioak berak egiten duen sustapen
zuzenari, bai partikularren etxebizitzak merkatura
ateratzeko eskuratzeari dagokienez.

Halaber, politika ekonomikoak eta alokairurako
laguntzei buruzkoak ez dira behar bezala sutatu
eskaerari erantzuteko eta jendea bultzatzeko
aukera hori hauta dezan. Vinsak erakutsi du eragi-
le ezgaia dela beharrezkoa den arreta emateko
alokairuzko etxebizitzari, bai sustapenari, bai
kudeaketari dagokienez.

Hori dela eta, gure parlamentu-taldeak honako
erabaki proposamena aurkeztu du, Osoko Bilku-
ran eztabaidatu eta bozkatzeko:

Nafarroako Parlamentuak Nafarroako Goben-
rua  premiatzen du Nafarroako Alokairuaren Agen-
tzia sor dezan eta, horretarako, bost hilabeteko
epean lege proiektu bat aurkez dezan legebiltza-
rrean.

Iruñean, 2009ko urtarrilaren 28an

Foru parlamentariak: Maiorga Ramírez Erro eta
Patxi Zabaleta Zabaleta

Mozioa. Horren bidez, Nafarroako Gobernua premiatzen da azterlan bat

egin dezan, jakiteko zein den geriatriaren egoera Nafarroan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
azterlan bat egin dezan, jakiteko zein den geriatri-
aren egoera Nafarroan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2009ko otsailaren 3an

Lehendakaria: Elena Torres Miranda

MOZIOAREN TESTUA

Patxi Zabaleta Zabaletak eta Maiorga Ramírez
Errok, Nafarroa Bai parlamentu-taldeko eledunek,
Legebiltzarreko Erregelamenduaren 195. artikulu-
aren eta hurrengoen babesean, honako mozio
hau aurkeztu dute, Osoko Bilkuran eztabaidatu
eta bozkatzeko:

Zioen azalpena

Hona hemen adineko pertsonen osasun arloko
helburuetako batzuk:

1.- Adineko pertsona beregainen osasuna sus-
tatzea eta funtzioen beherakadari, hauskortasuna-
ri eta ezgaitasunari aurrea hartzea.

2.- Erikortasuna konpartitzea eta mendekota-
sunaren agertzea eta zahar-etxeetan sartzea
atzeratzea, eta lehentasuna ematea autonomiaren
galera, ko-erikortasuna eta sindrome geriatrikoak
izateko arrisku handiena duten pertsonak identifi-
katzeko estrategiei, esku-hartze terapeutiko eta
errehabilitatzaile goiztiarragoaren eta handiagoa-
ren onurak izan ditzaten eta adineko pertsonak
bere etxean bizitzen jarrai dezaten bizi-kalitate
ahalik eta handienarekin.

3.- Gaixotasunaren fase akutuari arreta ema-
tea adinari buruzko irizpideengatiko bazterketarik
gabe, eta kontuan hartzea estrategia terapeutiko
desberdinen arrisku-onurak.

4.- Arreta errehabilitatzailea ematea, autono-
mia mailarik handiena lortu ahal izateko gaixota-
sunaren fase akutuaren ondorengoan edota sus-
perraldian, bai eta ezgaitasunerako joera duten
gaixotasun kronikoen kasuan.

5.- Mendekotasuna duten pertsonei laguntza
ematea (osasun- eta gizarte-laguntza), bai eta
gaixotasuna aurreratua edo azkeneko fasean
duten pertsonei ere (ongizatea, sintomen kontrola
eta bizi-kalitatea).

Horretarako, ondoko tresnak erabiltzen dira
laguntza geriatrikoaren arloan:

1.- Entrenamendu berezia: espezializazioa.

2.- Balorazio geriatriko integrala.

3.- Diziplinarteko taldea.

4.- Egokitzapen funtzionala eta egiturazkoa.

5.- Zainketaren filosofia: integrala, prebentzioz-
koa, progresiboa, koordinatua eta jarraitua.

6.- Laguntza-sistema geriatriko bat garatzea.

Ospitaleko zainketa geriatrikoaren barruan,
honakoak izan beharko lirateke:

1.- Akutuen unitate geriatrikoa duten akutuak
ospitaleratzeko unitateak.

2.- Egonaldi ertaineko edo susperraldirako uni-
tateak:

2.1 Susperraldirako unitateak.

2.2. Osatze funtzionalerako unitateak: a) Iktus
unitateak eta b) Unitate orto-geriatrikoak.

2.3. Egonaldi ertainerako unitateak.

3.- Zainketa luzerako unitateak.

3.1 Egonaldi luzeetarako unitatea.

Hori dela eta, gure parlamentu-taldeak honako
erabaki proposamena aurkeztu du, Osoko Bilku-
ran eztabaidatu eta bozkatzeko:

Nafarroako Parlamentuak Nafarroako Gober-
nua premiatzen du:

1.- Geriatriak Nafarroan duen egoerari buruzko
azterketa egitea.

2.- Kalitatearen azterketa egitea, ondokoetan
oinarrituta:



2.1. Egituraren bilakaera (bitartekoak), profesio-
nalen, tresnen eta eskuragarri dauden baliabideen
ezaugarriak, baita lan egiten den tokiko egitura
motari buruzkoak ere.

2.2. Prozesuaren bilakaera (metodoak), gaixoe-
kin egiten diren jarduera multzoa, bai eta gaixoen
eta profesionalen artean egiten direnena ere, hala
nola protokoloak, balorazio prozedurak eta trata-
mendua.

2.3. Emaitzen ebaluazioa: prozesuaren ondo-
rioak, hau da, gaixoengan izandako aldaketak,
egungoak edo etorkizunekoak, osasunari, mende-

kotasunari, asebetetasunari eta bizi-kalitateari
dagokienez.

3.- Azterketa hori elkarlanean eginen dute Osa-
sun Departamentuak eta Familia, Gazteria, Kirol
eta Gizarte Gaietako Departamentuak.

4.- Azterketa horretan parte hartuko dute,
departamentuan egokitzat jotzen diren pertsonez
gain, gaiarekin zerikusia duten profesionalek eta
ukitutako pertsonek.

Iruñean, 2009ko urtarrilaren 28an

Foru parlamentariak: Patxi Zabaleta Zabaleta
eta Maiorga Ramírez Erro

Mozioa. Horren bidez, Nafarroako Gobernua premiatzen da zenbait era-

baki har ditzan Landa Ingurunearen Garapen Iraunkorrari buruzko

45/2007 Legearen aplikazioa dela eta.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Socialistas del Parla-
mento de Navarra parlamentu-taldeak aurkezturi-
ko mozioa, zeinaren bidez Nafarroako Gobernua
premiatzen baita zenbait erabaki har ditzan Landa
Ingurunearen Garapen Iraunkorrari buruzko
45/2007 Legearen aplikazioa dela eta.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2009ko otsailaren 3an

Lehendakaria: Elena Torres Miranda

MOZIOAREN TESTUA

Socialistas del Parlamento de Navarra parla-
mentu-taldeko Samuel Caro Sádabak, Legebiltza-
rreko Erregelamenduko 195. artikuluan eta hurren-
goetan xedatuaren babesean, Landa
Ingurunearen Garapen Iraunkorrari buruzko
45/2007 Legearen aplikazioari buruzko ondoko
mozioa aurkeztu du, Osoko Bilkuran eztabaidatu
eta onesteko.

Zioen azalpena

Landa inguruneak Espainian duen garrantzia-
ren ondorioz –herritarren % 20tik gora eta lurral-
dearen % 90etik gora ukitzen du–, Espainiako
Gobernuak, alderdi sozialistak gidaturik, Landa
Ingurunearen Garapen Iraunkorrari buruzko aben-
duaren 13ko Legea onetsi du.

Lege horrek ezartzen ditu, Europako politika
komunak eta jarraibideak kontuan hartuta –Lisbo-
ako Estrategia edo Goteborgeko 2001eko adieraz-
pena, kasu–, landa garapenerako oinarriak, landa
ingurunearen eta hiri ingurunearen arteko harre-
man osagarria bilatzen baitu, eta landa ingurunea-
ren garapen iraunkorra sustatzen. Estatuaren eki-
men hor i autonomia erkidegoekin eta toki
entitateekin hitzartu beharra dago, esparrua erres-
petatuz eta sektore pribatuaren parte-hartzea sus-
tatuz, zioen azalpenean hitzez hitz ezartzen den
legez.

Kontuan hartu beharra dago Espainiako gober-
nuak 100 milioi euro inguruko aurrekontua ezarri
duela estatuaren 2009ko ekitaldirako aurrekontu
orokorretan, autonomia erkidegoekin hitzarmen
pilotuak sinatze aldera aipatu legea abiarazteko.

Landa Ingurunearen Garapen Iraunkorrari
buruzko 45/2007 legea aukera aparta da landa
ingurunearen ekonomia-oinarria handitzeko eta
haren ekonomia dibertsifikatzeko, garapen iraun-
korrarekin bateragarriak diren jarduerak sartuta.



Lege horri esker, landa inguruneko biztanleei
lagun dakieke, herritarren ongizate maila igotzeko
tresnen bidez eta zerbitzu publiko egoki eta behar
adinakoen bidez. Lege horrek, orobat, landa ingu-
runeko ondarea eta kultur nahiz natur baliabideak
kontserbatu eta leheneratzeko aukera ematen du,
baliabide horien garapenarekin eta kontserbazioa-
rekin bateragarriak diren jarduera publiko eta pri-
batuen bidez.

Legean ezarritako helburuak lortzeko sortzen
den tresna nagusia Landa Garapen Iraunkorreko
Programa, zeinak estatuko administrazio orokorra-
ren jarduna eta autonomia erkidegoena eta toki
administrazioarena hitzartzeko balioko baitu, bai
eta administrazio horiek garatu beharreko helburu-
ak, planak eta ekintzak zehazteko ere.

Landa Garapen Iraunkorreko Programa hori,
Gobernuak onetsi aitzin, Landa Ingurunearen Kon-
tseiluaren aldeko txostena jaso behar du, eta kon-
tseiluan autonomia erkidegoek ordezkaritza dute.

Estatuko administrazio orokorraren, autonomia
erkidegoen eta toki administrazioaren arteko bate-
rako jarduna hitzarmenen bidez aplikatuko da, eta
Eskualde Planen bidez zehaztuko da, kontuan
hartuta betiere eskualdeko talde edo interes-talde
guztiak –”gobernantza” onaren mesedetan– eta
Landa Antolamenduko Jarraibide Estrategikoak.

Ukitutako hiru administrazioen arteko hitzarme-
nen finantzabidea estatuko aurrekontu orokorreta-
tik, Europako konfinantzaketatik, autonomia erki-
degoetako nahiz toki administrazioetako
aurrekontuetatik eta inbertsio pribatuetatik heldu
da.

Hortaz, Landa Garapen Iraunkorrari buruzko
Legea behar bezala aplikatu ahal izan dadin eta
albait arinen garatzen has dadin, ondokoak defini-
tu beharra dago:

1.- Zein landa eremutan aplikatuko den.

2.- Eremu bakoitzeko jarduera planek gure
erkidegorako izan beharreko interes-ildo oroko-
rrak.

3.- Foru Komunitatea zer aurrekontu dagoen
prest jartzeko 2009an nahiz ondoko urteetan
legea aplikatzeko, hurrengo aurrekontuetan hori
sartze aldera.

Socialistas del Parlamento de Navarra parla-
mentu-taldearen iritziz, prozesu horretan guztian
garrantzi handia eman behar zaie erkidegoko toki
gobernuei, haiek izanen baitira etekin gehien ate-
rako dutenak legea aplikatzearen ondorioz; hortaz,
bultzatu egin behar da haien parte-hartzea Landa
Garapen Iraunkorrari buruzko Legea prestatzeko
eta aplikatzeko prozesu osoan.

Kontuan izanda zer garrantzitsua izan daiteke-
en Foru Komunitatearentzat lege horren aplika-
zioa, beharrezkoa da egin beharrekoak azkar egi-
tea, legea berehala eta behar bezala aplikatuko
dela bermatzeko. Espainiako Udalerri eta Probin-
tzien Federazioko Landa Garapenerako Batzorde-
ak erabaki bat onetsi zuen 2008ko uztailean
–federazioko batzorde betearazleak erabakia igo-
rriko die autonomia erkidegoetako gobernuei–,
zeinaren bidez autonomia erkidegoetako gobernu-
ak premiatzen baitira aintzat har dezaten prozesu
honetan autonomia erkidego bakoitzeko Udalerri
eta Probintzien Federazioa.

Horiek horrela, mozio hau aurkeztu dugu:

Nafarroako Parlamentuak Nafarroako Gober-
nua premiatzen du:

1.- Modu negoziatu eta parte-hartzailean era-
baki dezan zein landa eremutan aplikatuko den
legea.

2.- Defini dezan zer ildo orokor interesatzen
zaion Foru Komunitateari izan dezaten eremuko
planek, Landa Garapen Iraunkorrari buruzko
Legean ezarritako helburu ekonomiko, sozial nahiz
ingurumenekoak lortzen direla bermatzeko.

3.- Berma dezan Foru Komunitateak, gutxienez
ere, nazioko gobernuak autonomia erkidego honi
legea aplika dezan ematen dion diru-kopuru bera
jarriko duela.

4.- Nafarroako Udal eta Kontzejuen Federazio-
ak prozesu osoan parte har dezan, eta bereziki
ukitutako administrazioetatik heldu diren baliabide-
ak inbertitzeko aukeratzen diren eskualdeetan
aplikatu beharreko eskualdeko planak hitzartzera-
koan.

Iruñean, 2009ko urtarrilaren 29an

Foru parlamentaria: Samuel Caro Sádaba

Erabakia. Horren bidez, Nafarroako Gobernua premiatzen da zenbait

neurri har ditzan enplegu-erregulazioko espedienteei dagokienez.

BERRIKUNTZA, ENPRESA ETA ENPLEGU BATZORDEAK ONETSIA

Nafarroako Parlamentuko Berrikuntza, Enpre-
sa eta Enplegu Batzordeak, 2008ko azaroaren
19an egindako bileran, ondoko erabakia onetsi
zuen: “Erabakia. Horren bidez, Nafarroako Gober-
nua premiatzen da zenbait neurri har ditzan enple-
gu-erregulazioko espedienteei dagokienez”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko azaroaren 19an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da zenbait neu-

rri har ditzan enplegu-erregulazioko

espedienteei dagokienez

1. Nafarroako Par lamentuak Nafarroako
Gobernua premiatzen du atzera bota ditzan langi-
leen kaleratzeak eragiten dituzten enplegu-erre-
gulazioko espedienteak, baldin eta enpresaren
kudeaketan enpresa kaltetzeko eta produkzioa
beste planta batzuetara eramateko asmo argi eta
nabarmen bat badago. Eta enplegu-erregulazio-
ko espedienteak baloratzerakoan kontuan har
ditzan Langileen Estatutuaren 47. eta 51. artikulu-
ak eta Enplegu-erregulazioko Prozedurei buruzko
Erregelamendua onesten duen urtarrilaren 19ko
43/1966 Errege Dekretua.

2. Nafarroako Parlamentuak Nafarroako
Gobernua premiatzen du bitartekaritzarako balia-
bideak areagotu ditzan enpresa askotan plantea-
tutako arazoen ugaritzea dela-eta, produkzioa
mantentzeko aukera guztiak agortzeko xedeare-
kin, eta enplegu-erregulazioko espediente batera
heldu baino lehen.

Erabakia. Horren bidez, Nafarroako Gobernua premiatzen da urte bakoi-

tzeko martxoaren 31 baino lehen egin daitezen Vianako Printzea Era-

kundea-Kultura eta Turismo Departamentuaren deialdi guztiak, bal-

din eta instituzio, erakunde edo pertsonak ukitzen badituzte.

VIANAKO PRINTZEA ERAKUNDEA-KULTURA ETA TURISMO BATZORDEAK ONETSIA

Nafarroako Parlamentuko Vianako Printzea
Erakundea-Kultura eta Turismo Batzordeak,
2009ko otsailaren 4an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da urte bakoi-
tzeko martxoaren 31 baino lehen egin daitezen
Vianako Printzea Erakundea-Kultura eta Turismo
Departamentuaren deialdi guztiak, baldin eta insti-
tuzio, erakunde edo pertsonak ukitzen badituzte”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko otsailaren 4an

Lehendakaria: Elena Torres Miranda



Erabakia. Horren bidez, Nafarroako

Gobernua premiatzen da urte bakoitzeko

martxoaren 31 baino lehen egin daitezen

Vianako Printzea Erakundea-Kultura eta

Turismo Departamentuaren deialdi guz-

tiak, baldin eta instituzio, erakunde edo

pertsonak ukitzen badituzte

1. Nafarroako Parlamentuan Nafarroako Gober-
nua premiatzen du urte bakoitzeko martxoaren 31

baino lehen egin daitezen Vianako Printzea Era-

kundea-Kultura eta Turismo Departamentuaren

deialdi guztiak, baldin eta instituzio, erakunde edo

pertsonak ukitzen badituzte.

2. Departamentuak, kasu berezietan, deialdiren

bat geroratu ahalko du, betiere haren berezitasuna

dela-eta beharrezkoa bada eta hori justifikatzeko

arrazoiak argi azaldu ondoren.

Erabakia. Horren bidez, Nafarroako Gobernua premiatzen da espetxe era-

kundeekiko akordio baten bidez berma dezan mediku psikiatra bat

egotea Iruñeko espetxean, buruko gaixotasuna duten presoak artatze

aldera.

LEHENDAKARITZA, JUSTIZIA ETA BARNE BATZORDEAK ONETSIA

Nafarroako Parlamentuko Lehendakaritza, Jus-
tizia eta Barne Batzordeak, 2009ko otsailaren 3an
egindako bileran, ondoko erabakia onetsi zuen:
“Erabakia. Horren bidez, Nafarroako Gobernua
premiatzen da espetxe erakundeekiko akordio
baten bidez berma dezan mediku psikiatra bat
egotea Iruñeko espetxean, buruko gaixotasuna
duten presoak artatze aldera”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko otsailaren 4an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da espetxe era-

kundeekiko akordio baten bidez

berma dezan mediku psikiatra bat

egotea Iruñeko espetxean, buruko gai-

xotasuna duten presoak artatze aldera

Nafarroako Parlamentuak Nafarroako Gober-
nua premiatzen du sar dezan Osasun Departa-
mentuaren eta Espetxe Erakundeetako Zuzendari-
tzaren artean dagoen hitzarmenean idatz-zati
berri bat, non jasoko baita Nafarroako Osasun
Zerbitzua-Osasunbideko psikiatra bat espetxera
joateko beharra, detektaturiko beharrizanei eran-
tzuteko eta buruko gaixotasuna duten presoak
artatze aldera –prebentzio-programak eginez, gai-
xoaren medikazioaren jarraipena eginez, talde-
terapiak edo egokitzat jotzen dituen bestelako
ordezkoak praktikan jarriz eta gaixoaren tratamen-
duan itxaronaldiak laburtuz–, eta, ekiditeko, horre-
la, espetxeratuek beren buruaz beste egitea.

Mozioa. Horren bidez, gobernu zentrala premiatzen da esne-kuoten siste-

ma manten dezan eta ez dezan amore eman sektorea liberalizatzeko

saiakeren aurrean.

MOZIOA ERRETIRATZEA

Legebiltzarreko Landa Garapenerako eta Ingu-
rumeneko Batzordeak, 2008ko azaroaren 20an
egindako bileran, erabaki zuen Nafarroa Bai parla-
mentu-taldeak aurkezturiko ondoko mozioa erreti-
ratu izanaren berri izan zuela adieraztea: “gobernu
zentrala premiatzen da esne-kuoten sistema man-
ten dezan eta ez dezan amore eman sektorea
liberalizatzeko saiakeren aurrean”.

Mozio hori 2008ko urriaren 17ko 90. Nafarroa-
ko Parlamentuko Aldizkari Ofizialean argitaratu
zen.

Iruñean, 2008ko azaroaren 20an

Lehendakaria: Elena Torres Miranda

Mozioa. Horren bidez, Nafarroako Gobernua premiatzen da material

didaktiko osagarriaren doakotasuna berma dezan.

HEZKUNTZA BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Nafarroako Gobernua pre-
miatzen da material didaktiko osagarriaren doako-
tasuna berma dezan”.

Hezkuntza Batzordeak, 2008ko azaroaren
19an egindako bileran, erabaki zuen aurkeztutako

mozioa baztertzea. Mozio hori 2008ko urriaren
10eko 87. Nafarroako Parlamentuko Aldizkari Ofizi-
alean argitaratu zen.

Iruñean, 2008ko azaroaren 19an

Lehendakaria: Elena Torres Miranda

Mozioa. Horren bidez, Nafarroako Gobernua premiatzen da hurrengo lan

eskaintza publikoan sar dezan musikako eta arte eszenikoetako irakas-

leen kidegoa.

HEZKUNTZA BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Nafarroako Gobernua pre-
miatzen da hurrengo lan eskaintza publikoan sar
dezan musikako eta arte eszenikoetako irakasleen
kidegoa”.

Hezkuntza Batzordeak, 2008ko azaroaren
19an egindako bileran, erabaki zuen aurkeztutako

mozioa baztertzea. Mozio hori 2008ko urriaren
24ko 93. Nafarroako Parlamentuko Aldizkari Ofizi-
alean argitaratu zen.

Iruñean, 2008ko azaroaren 19an

Lehendakaria: Elena Torres Miranda

Mozioa. Horren bidez, Nafarroako Gobernua premiatzen da irakasle fun-

tzionarioen kidegoetan sartzeko edo igotzeko hurrengo deialdietan lan-

postu hutsen zerrenda bakarra ezar dezan, halako moduz non ez den

behartuko aukera egitera hizkuntza arrazoiak direla eta.

HEZKUNTZA BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Nafarroako Gobernua pre-
miatzen da irakasle funtzionarioen kidegoetan sar-
tzeko edo igotzeko hurrengo deialdietan lanpostu
hutsen zerrenda bakarra ezar dezan, halako
moduz non ez den behartuko aukera egitera hiz-
kuntza arrazoiak direla eta”.

Hezkuntza Batzordeak, 2008ko azaroaren
19an egindako bileran, erabaki zuen aurkeztutako
mozioa baztertzea. Mozio hori 2008ko urriaren
24ko 93. Nafarroako Parlamentuko Aldizkari Ofizi-
alean argitaratu zen.

Iruñean, 2008ko azaroaren 19an

Lehendakaria: Elena Torres Miranda

Mozioa. Horren bidez, Nafarroako Gobernua premiatzen baita zenbait

alderdi kontuan har ditzan irakasle funtzionarioen kidegoetan sartze-

ko proben deialdietan.

HEZKUNTZA BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Nafarroako Gobernua pre-
miatzen baita zenbait alderdi kontuan har ditzan
irakasle funtzionarioen kidegoetan sartzeko pro-
ben deialdietan”.

Hezkuntza Batzordeak, 2008ko azaroaren
19an egindako bileran, erabaki zuen aurkeztutako

mozioa baztertzea. Mozio hori 2008ko urriaren
24ko 93. Nafarroako Parlamentuko Aldizkari Ofizi-
alean argitaratu zen.

Iruñean, 2008ko azaroaren 19an

Lehendakaria: Elena Torres Miranda

Mozioa. Horren bidez, Nafarroako Gobernua premiatzen da zenbait neu-

rri har ditzan enplegu publikoari dagokionez.

LEHENDAKARITZA, JUSTIZIA ETA BARNE BATZORDEAK BAZTER UTZIA

Izquierda Unida de Navarra-Nafarroako Ezker
Batua foru parlamentarien elkarteak ondoko
mozioa aurkeztu zuen: “Nafarroako Gobernua pre-
miatzen da zenbait neurri har ditzan enplegu
publikoari dagokionez”.

Lehendakaritza, Justizia eta Barne Batzorde-
ak, 2009ko otsailaren 3an egindako bileran, era-

baki zuen aurkeztutako mozioa baztertzea. Mozio
hori 2008ko azaroaren 14ko 102. Nafarroako Par-
lamentuko Aldizkari Ofizialean argitaratu zen.

Iruñean, 2009ko otsailaren 4an

Lehendakaria: Elena Torres Miranda

Mozioa. Horren bidez, Nafarroako Gobernua premiatzen da interneteko

iragazkiak bana ditzan nafarren artean, web orri arriskutsuetako sar-

bidea eragozteko.

LEHENDAKARITZA, JUSTIZIA ETA BARNE BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Nafarroako Gobernua pre-
miatzen da interneteko iragazkiak bana ditzan
nafarren artean, web orri arriskutsuetako sarbidea
eragozteko”.

Lehendakaritza, Justizia eta Barne Batzorde-
ak, 2009ko otsailaren 3an egindako bileran, era-

baki zuen aurkeztutako mozioa baztertzea. Mozio
hori 2008ko azaroaren 21eko 103. Nafarroako Par-
lamentuko Aldizkari Ofizialean argitaratu zen.

Iruñean, 2009ko otsailaren 4an

Lehendakaria: Elena Torres Miranda

Foru Hobetzean aurreikusitako eskumenak aztertzeko eta zehazteko lan-

taldea.

LEHENDAKARITZA, JUSTIZIA ETA BARNE BATZORDEA BATZORDEAK BAZTER UTZIA

Lehendakaritza, Justizia eta Barne Batzorde-

ak, 2009ko otsailaren 3an egindako bileran, era-

baki zuen baztertzea Nafarroa Bai parlamentu-tal-

deak aurkezturiko eskaera, Foru Hobetzean

aurreikusitako eskumenak aztertzeko eta zehazte-
ko lan-taldea sortzekoa.

Iruñean, 2009ko otsailaren 4an

Lehendakaria: Elena Torres Miranda

Galdera, espetxe berriaren proiektuan ingurumeneko eraginaren ebalua-

zioa egin ez izanari buruzkoa.

IOSEBA ECEOLAZA LATORRE JAUNAK EGINA

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ioseba Eceolaza
Latorre jaunak aurkeztutako galdera, espetxe
berriaren proiektuan ingurumeneko eraginaren
ebaluazioa egin ez izanari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Landa Garapenerako eta Ingurumeneko
Batzordean izapidetzea.

Iruñean, 2009ko otsailaren 3an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Ioseba Eceolaza Latorrek, Legebiltzarreko
Erregelamenduaren babesean, honako galdera
hau aurkeztu du, Lurraldearen Antolamendu eta
Etxebizitza Departamentuko kontseilariak Lurral-
dearen Antolamendu eta Etxebizitza Batzordean
ahoz erantzun dezan.

Galdera, espetxe berria eraikitzeari buruzkoa.

• Barne Ministerioak ezezkoa eman dio espe-
txe berriaren proiektuari buruzko ingurumenaren
gaineko eraginaren ebaluazioa egiteari. Nafarroa-
ko Gobernuak errekurrituko al du erabaki hori?

• Edonola ere, zer iritzi du departamentuak
ministerioaren erabakiari buruz?

Iruñean, 2009ko urtarrilaren 28an

Foru parlamentaria: Ioseba Eceolaza Latorre

Galdera, jakiteko ea zergatik banatu den ikastetxeetan La voces de Antígo-
na dokumentala, Terrorismoaren Biktimen Fundazioak egina.

NEKANE PÉREZ IRAZABAL ANDREAK EGINA

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nekane Pérez Iraza-
bal andreak aurkeztutako galdera, jakiteko ea zer-
gatik banatu den ikastetxeetan La voces de Antí-

gona dokumentala, Terrorismoaren Biktimen Fun-
dazioak egina.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2009ko otsailaren 3an

Lehendakaria: Elena Torres Miranda

F saila:
GALDERAK



GALDERAREN TESTUA

Nafarroa Bai parlamentu-taldeko Nekane Pérez
Irazabal andreak, Legebiltzarreko Erregelamendu-
an xedatuarekin bat, honako galdera hau aurkeztu
du, Nafarroako Gobernuko Hezkuntza kontseilari
Pérez Nievas jaunak Osoko Bilkuran ahoz eran-
tzun dezan:

Zergatik banatu den ikastetxeetan La voces de
Antígona dokumentala, konnotazio politiko ezagu-
nak dituen Terrorismoaren Biktimen Fundazioak
egina?

Iruñean, 2009ko otsailaren 2an

Foru parlamentaria: Nekane Pérez Irazabal

Galdera, jakiteko zer eragin izanen du aurrekontuetan Nafarroako Gober-

nuak aitortu izanak okertu dela 2009rako hazkundeari buruzko

aurreikuspenetan, 2009rako Nafarroako Aurrekontu Orokorrei buruz-

ko Legean.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2009ko
otsailaren 9an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako gaurkotasun handiko galdera,
jakiteko zer eragin izanen du aurrekontuetan Nafa-
rroako Gobernuak aitortu izanak okertu dela
2009rako hazkundeari buruzko aurreikuspenetan,
2009rako Nafarroako Aurrekontu Orokorrei buruz-
ko Legean.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2009ko otsailaren 9an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan xedatuarekin bat, ahoz erantzu-
teko honako ezohiko galdera aurkeztu du, otsaila-
ren 12rako eta 13rako deitutako Osoko Bilkurara-
ko, Nafarroako Gobernuak erantzun dezan:

Azken hilabeteotan, Nafarroako Gobernuak
hirutan ere aldatu ditu hazkunde ekonomikoari
buruzko 2009rako aurreikuspenak. 2008ko iraila-
ren 10eko Gobernuaren Erabakiak, zeinaren bide
onetsi zen 2009ko ekitaldirako Nafarroako Aurre-
kontu Orokorrei buruzko Foru Legearen aurrepro-
iektua, BPG errealaren % 1,1eko hazkunde-
aurreikuspena jasotzen zuen 2009rako.

2008ko abenduaren 17an, Nafarroa Bai par-
lamentu-taldeak eskatuta Ekonomia kontseilari
Miranda jaunak eginiko agerraldi batean, eledun
honen galderari erantzunez kontseilariak adiera-
zi zuen bere aurreikuspenen arabera, ekonomi-
ak % 0,5 eta % 0,8 artean eginen zuela gora
2009an. Erantzun horrek eledun honen harridura
eragin zuen; izan ere, egun haietan zenbait enti-
tatek (Nafarroako Merkataritza Ganbera eta Eus-
kadiko Kutxaren txostena) atzeraldi-egoera ira-
gartzen zuten Nafarroarako.

Aste batzuk geroago, zehazki 2009ko urtarrila-
ren 26an, Ekonomia kontseilari eta Gobernuko
lehendakariorde Miranda jaunak aitortu zuen
Nafarroarako hazkunde ekonomikoaren aurreikus-
pena zela % 1,1rainoko hazkunde negatiboa.

Hau da, lau hilabete eskasetan Nafarroako
Gobernuak gure erkidegoaren hazkunde ekonomi-
koari buruz duen aurreikuspena % 2,2 aldatu da,
eta ikusgarr ia da 2008ko abenduaren 17tik
2009ko urtarrilaren 26ra Gobernuak aitortutako
aldaketa % -1,9koa izatea.

Zalantzarik gabe, Ekonomia Departamentua-
ren oinarri eta zehaztasun falta horrek ez dio
mesederik egitengaur egungoa bezala krisi eko-
nomikoko egoerak eskatzen duen konfiantza eta
egonkortasun giroari. Eta, gainera, galdera asko
sortzen dira, eta kontseilariaren betebeharra da
horiei erantzutea. Zer eragin izanen du aldaketa
horrek duela gutxi onetsitako Nafarroako Aurre-
kontu Orokorrei buruzko Legea betetzeko aurrei-
kuspenean? Zer eragin izanen du lehendik aurrei-
kusi ziren eta orain “Nafarroa 2012 Planean”
bildutako jarduera multzoan? Nafarroako Gober-
nuaren ustez, nolako eragina izanen dute hezkun-



de negatiboko aurreikuspen berriek diru publikoen
kutxako dirusarreretan?  Jasangarria al da indarre-
an egotea % 1,1eko hazkundearen aurreikuspene-
an oinarritutako aurrekontuen lege bat eta azpiegi-
turen arloko jarduera-plan bat, gero % 2,2ko
mozketa gertatzen bada? Eraginik izanen al du
horrek gizarte-gastuari dagokionez?

Hori dela eta, hauxe jakin nahi dut:

Zer eragin izanen du aurrekontuetan, gizartean
eta “Nafarroa 2012 Planean” Nafarroako Gobernu-

ak aitortu izanak bi aldiz okertu dela 2009rako

hazkundeari buruzko aurreikuspenetan, eta orain

esateak hazkunde hori 2009rako Nafarroako

Aurrekontu Orokorrei buruzko Lege proiektua pres-

tatzeko unekoa baino % 2,2 txikiagoa izanen

dela?

Iruñean, 2009ko otsailaren 4an

Foru parlamentaria: Maiorga Ramírez Erro

Galdera, Itxaronaldien Bermeei buruzko Foru Legea betetzeari buruzkoa.

MARÍA CHIVITE NAVASCUÉS ANDREAK EGINA

Nafarroako Parlamentuko Mahaiak, 2009ko
otsailaren 9an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea María Chivite Navas-
cués andreak aurkeztutako gaurkotasun handiko
galdera, Itxaronaldien Bermeei buruzko Foru
Legea betetzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2009ko otsailaren 9an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari María Chivite
Navascués andreak, Legebiltzarreko Erregela-
menduan ezarritakoaren babesean, gaurkotasun

handiko galdera hau aurkeztu du, Osasun kontsei-
lariak Legebiltzarraren hurrengo Osoko Bilkuran
ahoz erantzun dezan:

Iragan otsailaren 1ean, artikulu bat argitaratu
zen Nafarrokao egunkari batean, zeinetan azal-
tzen baitziren Nafarroako itxaron zerrendei buruz-
ko zenbait datu. Halaber, komunikabideen bidez
jakin dugu zein den kontseilariaren iritzia gai horri
buruz; alegia, betetzen ari dela Itxaronaldien Ber-
meei buruzko Foru Legea.

Informazio horiek ikusirik, hauxe jakin nahi dut:

Osasun kontseilariak jarraitzen al du esaten
Itxaronaldien Bermeei buruzko Foru Legea bete-
tzen ari dela eta, horrenbestez, iragan otsailaren
1ean komunikabide batek argitaratutako itxaron
zerrendei buruzko datuak departamentuko datu
ofizialak direla?

Iruñean, 2009ko otsailaren 9an

Foru parlamentaria: María Chivite Navascués

Galdera, jakiteko zein diren Nafarroako Gobernuak dituen aurreikuspen

berriak 2009rako zerga-bilketari buruz.

ION ERRO ARMENDÁRIZ JAUNAK EGINA

Nafarroako Parlamentuko Mahaiak, 2009ko
otsailaren 9an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ion Erro Armendáriz
jaunak aurkeztutako gaurkotasun handiko galdera,
jakiteko zein diren Nafarroako Gobernuak dituen
aurreikuspen berriak 2009rako zerga-bilketari
buruz.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2009ko otsailaren 9an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko eledun Ion
Erro Armendárizek, Nafarroako Parlamentuko
Erregelamenduan xedatuaren babesean, gaurko-
tasuneko ondoko ahozko galdera aurkeztu du,
hurrengo Osoko Bilkuran eztabaidatzeko:

Zioen azalpena:

2008ko irailaren 10ean, Nafarroako Gobernuak
eta bere aurrekontuetarako kideak aurkeztu zuten
2009rako egoera ekonomikoaren aurreikuspena.
Egoera ahori kontuan hartuta hitzartu eta onetsi
zituzten 2009rako Nafarroako aurrekontu oroko-
rrak.

Aurreikuspen horren arabera, 2009an Nafarro-
ako ekonomiak % 1,1 eginen zuen gora, eta dirus-
arrera fiskalak (zuzeneko zergak eta zeharkakoak)

ere 2008an baino handiagoak izanen ziren
2009an.

Iragan urtarrilaren 26an, Nafarroako Gobernu-
ak onartu behar izan zuen aurreikuspen horiek
guztiak ezerezean geratu zirela, eta 2009an Nafa-
rroako ekonomiak % 1,1 eginen duela behera.

IUN-NEBren ustez, bai Nafarroako Gobernuak
bai bere aurrekontuetarako kideak bazekiten
2009rako aurrekontuak negoziatu zituztenean
zituzten aurreikuspenak defendaezinak zirela eta
aurrekontuak behar bezalako oinarririk gabe  pres-
tatzen ari zirela.

Erratutako aurreikuspenetan oinarrituta, atze-
raldi-egoeran aurrekontuen zailtasunak larrituko
dituen neurriak ahrtu zituzten.

Ondarearen gaineko zerga kentzea –zergadu-
nen % 3ren onurarako eta 2009an 70 milioi euroko
kostua izanen duena diru-bilketa alorrean– edo
inolako lehentasunik ez duten jarduerak, hala nola
Navarra Arena kiroldegia edo Sanferminen Muse-
oa, abian jartzea bezalako neurriak.

Nafarroako Gobernuak informatu du, Ekono-
mia kontseilariaren bidez, iragan urteko zerga-bil-
keta 3.244 milioi eurokoa izan zela, eta 2009rako
aurrekontuetan Gobernuak 3.304 milioi euroko
zerga-bilketa aurreikusi zuen.

Hala ere, atzeraldi ekonomikoko egoera berri-
an, bidezkoa da galdetzea Nafarroako Gobernuak
zerga-bilketari buruzko aurreikuspen horri eusten
dion ala ez; izan ere, zerga-bilketaren baitan dago
aurrekontuak betetzea edo ez.

Horrenbestez, hauxe jakin nahi dugu:

Zein dira Gobernuak dituen aurreikuspen berri-
ak 2009ra zerga-bilketari buruz?

Galdera, jakiteko ea zergatik murriztu den produktu kimikoetarako eta

laborategiko produktuetarako kredituen aurrekontua.

ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ana Figueras Caste-
llano andreak aurkeztutako galdera, jakiteko ea
zergatik murriztu den produktu kimikoetarako eta
laborategiko produktuetarako kredituen aurrekon-
tua.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2009ko otsailaren 3an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko parlamentari
Ana Figueras Castellanok, Legebiltzarreko Errege-
lamenduan ezarritakoaren babesean, honako gal-

dera hau egin du, Osasun kontseilariak idatziz
erantzuteko:

2009rako aurrekontuetako oroitidazkian hau
proposatzen da: “Murrizketa garrantzitsu gisa,
aipagarria da produktu kimiko eta laborategikoeta-
rako kredituetan izandakoa, 3.356.313 euro”.

Aurrekontuetako eztabaidan saiatu naiz argi-
tzen zein izan diren hainbesteko murrizketa egite-
aren arrazoiak murrizteko hain zaila den kontzeptu
batean; izan ere, laborategiko produktu kimikoak
dira. Erantzunik ez dudanez lortu, hauxe jakin nahi
dut:

Zein da aurrekontuko murrizketa horren arra-
zoia ?

Uste da foru erkidegoko ospitaletako laborate-
gietan egiten diren lanen kopurua murriztu eginen
dela?

Edo uste da jarduera gutxituko dela halako
produktuak erabitzen dituzten departamentuko
beste lan zentro batzuetan?

Iruñean, 2008ko urtarrilaren 28an

Foru parlamentaria: Ana Figueras Castellano

Galdera, egungo hizkuntza-tituluak Europako erreferentziako maila

komunekin azkenean izanen duten homologatzeari buruzkoa.

NEKANE PÉREZ IRAZABAL ANDREAK EGINA

Nafarroako Parlamentuko Mahaiak, 2009ko
otsailaren 2an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nekane Pérez Iraza-
bal andreak aurkeztutako galdera, egungo hizkun-
tza-tituluak Europako erreferentziako maila komu-
nekin azkenean izanen duten homologatzeari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2009ko otsailaren 3an

Lehendakaria: Elena Torres Miranda



GALDERAREN TESTUA

Nafarroa Bai parlamentu-taldeko Nekane Pérez
Irazabal andreak, Legebiltzarreko Erregelamendu-
an xedatuarekin bat, honako galdera hau aurkeztu
du, Nafarroako Gobernuko Hezkuntza kontseilari-
ak idatziz erantzun dezan:

Zein izanen da egungo hizkuntza-tituluek Euro-
pako erreferentziako maila komunekin azkenean
izanen duten homologazioa? Zein eragin izanen
du neurri horrek orain arte lorturiko tituluetan?

Iruñean, 2009ko urtarrilaren 29an

Foru parlamentaria: Nekane Pérez Irazabal

H saila:
BESTELAKO TESTU ARAU-EMAILEAK

5/2008 Legegintzako Foru Dekretua, abenduaren 29koa, Tributu Harmo-

nizazioari buruzkoa, Balio Erantsiaren gaineko Zergari buruzko aben-

duaren 30eko 19/1992 Foru Legea aldatzen duena.

Nafarroako Parlamentuko Mahaiak, 2009ko
otsailaren 2an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

Ikusita 5/2008 Legegintzako Foru Dekretua,
abenduaren 29koa, Tributu Harmonizazioari
buruzkoa, Balio Erantsiaren gaineko Zergari
buruzko abenduaren 30eko 19/1992 Foru Legea
aldatzen duena, eta kontuan harturik Nafarroako
Gobernuari eta lehendakariari buruzko 14/2004
Foru Legearen 54. artikulua eta Nafarroako Parla-
mentuko Erregelamenduaren 160. artikulua, hona
erabakia:

1. 5/2008 Legegintzako Foru Dekretua, aben-
duaren 29koa, Tributu Harmonizazioari buruzkoa,
Balio Erantsiaren gaineko Zergari buruzko aben-
duaren 30eko 19/1992 Foru Legea aldatzen
duena, ezagutzen duela adieraztea.

2. Nafarroako Parlamentuko Aldizkari Ofiziale-
an argitara dadin agintzea.

Iruñean, 2009ko otsailaren 3an

Lehendakaria: Elena Torres Miranda

5/2008 Legegintzako Foru Dekretua,

abenduaren 29koa, Tributu Harmoniza-

zioari buruzkoa, Balio Erantsiaren gai-

neko Zergari buruzko abenduaren 30eko

19/1992 Foru Legea aldatzen duena

ZIOEN AZALPENA 

Nafarroako Foru Komunitateak, Balio Erantsia-
ren gaineko Zergaren esparruan tributuak ezartze-
ko ahalmena erabiliz, Estatuaren eta Nafarroako
Foru Komunitatearen arteko Hitzarmen Ekonomi-
koaren 32. artikuluarekin bat, Estatuan unean-
unean indarra duten oinarrizko printzipio, arau
substantibo eta formal berak aplikatu behar ditu.
Horregatik, Balio Erantsiaren gaineko Zergari

buruzko abenduaren 30eko 19/1992 Foru Legeari
dagozkion aginduak Balio Erantsiaren gaineko
Zergari buruzko arautegiak araubide arruntean
izan duen aldaketara egokitu behar ditu. Estatuko
araudia aldatu da eta zenbait berrikuntza ekarri
ditu.

Lehenbizi, estatuko araudiak zehazten du mer-
kataritza entitateek enpresaburuaren edo profesio-
nalaren izaera dutela berez, baina betiere kontra-
koa frogatu ezean. Horrela, araua Europar
Batasuneko jurisprudentziara egokitzen da, izan
ere, horrek ez du bide ematen merkataritza entita-
te bat, berez eta kasu guztietan, enpresaburua
edo profesionala dela aldarrikatzeko.

Bigarrenik, enpresako edo lanbideko ondare
guztiaren eskualdaketa lotuta ez dagoela adieraz-
ten duen agindua aldatzen da, hori ere araua
Europar Batasuneko jurisprudenziara egokitzeko
asmoz.

Hirugarrenik, kenkaria egiteko eskubidearen
erabilerari buruzko eta kenkaria egiteko formazko
betebeharrei buruzko aginduen idazketa aldatzen
da, inportazioei eta horiei asimilaturiko eragiketei
dagozkien kuoten kenkaria egiteko eskubidea noiz
sortzen den finkatzeko asmoz.

Azkenik, Balio Erantsiaren gaineko Zergaren
itzulketen gaineko araudiaren artikuluetan aldake-
ta nabarmenak egin dira.

Zergadunaren aldeko saldoa urte bukaeran
eskatzeko sistema orokorra mantentzen bada ere,
aldeko saldoa likidazioaldi bakoitza bukatutakoan
eskatzeko aukera ematen zaie hala nahi duten
zergadunei. Sistema berri hori aukeratzen duten
subjektu pasiboek, betiere, hilabetero likidatu
beharko dute BEZa. Aukera hori zergadun guztiek
erabil dezakete, eragiketen izaera eta bolumena
edozein izanda ere.



Entitate multzoen araubide berezia aplikatzen
denean ere, itzulketarako prozedura bera erabil
daiteke.

Nafarroako Gobernuari eta lehendakariari
buruzko abenduaren 3ko 14/2004 Foru Legeak 54.
artikuluko 1. idatz-zatian xedatzen du, Hitzarmen
Ekonomikoarekin bat, tributu araubide arruntaren
aldaketa batek behartzen badu Foru Komunitatean
Estatuan unean-unean indarra duten arau berdin-
berdinak, hots, funtsez eta formaz berdinak, apli-
katzera, Nafarroako Gobernuak, Nafarroako Parla-
mentuak haren esku utzirik, tributu arloko foru
legeak aldatzeko behar diren foru legeen mailako
arauak ematen ahalko dituela. Legegintzarako
eskuordetza Estatuko tributuen aldaketak argitara-
tzearekin batera egiten dela ulertzen da.

Hori guztia dela eta, legegintzarako eskuorde-
tza hori erabiliz, beharrezkoa da tributu harmoni-
zazioari buruzko legegintzako foru dekretu baten
bidez Balio Erantsiaren gaineko Zergari buruzko
abenduaren 30eko 19/1992 Foru Legea aldatzeko
behar diren arauak ematea, abenduaren 3ko
14/2004 Foru Legearen 54. artikuluko 1. idatz-zati-
arekin bat.

Hori horrela, Ekonomia eta Ogasuneko kon-
tseilariak proposaturik, eta Nafarroako Gobernuak
2008ko abenduaren 29an egindako bilkuran hartu-
tako erabakiarekin bat, 

DEKRETATU DUT:

Artikulu bakarra. Balio Erantsiaren gaineko
Zergari buruzko abenduaren 30eko 19/1992 Foru
Legea aldatzea.

Balio Erantsiaren gaineko Zergari buruzko
abenduaren 30eko 19/1992 Foru Legearen agindu
hauek aldatu dira eta ondoren azaldu bezala geldi-
tu dira:

Bat. 4. artikuluko 2. idatz-zatia.

“2. Ondoko hauek enpresa edo lanbide jardue-
ra baten barrenean egintzat hartuko dira:

a) Merkataritza sozietateek egindako ondasun-
emateak eta zerbitzu-emateak, enpresaburu edo
profesional izaera baldin badute.

b) Subjektu pasiboen enpresa edo lanbide
ondarea osatzen duten ondasun edo eskubideak
osorik edo partez hirugarrenei eskualdatzea edo
haren erabilera lagatzea, are zergari lotua egotea
dakarren jarduera ekonomikotik gelditzearen ondo-
rioz egindakoak.”

Bi. 5. artikuluko 1. idatz-zatia.

''1. Foru lege honetan xedatutakoaren ondorio-
tarako, ondoko hauek hartuko dira enpresaburu
edo profesionaltzat:

a) Artikulu honetako hurrengo idatz-zatian
zehazten diren enpresa edo lanbide jarduerak egi-
ten dituzten pertsona edo entitateak.

Dena dela, bakar-bakarrik ondasun-emateak
edo zerbitzu-emateak dohainik egiten dituztenak
ez dira enpresaburu edo profesionaltzat hartuko,
hurrengo letran ezartzen dena deusetan galarazi
gabe.

b) Merkataritza sozietateak, kontrakoa frogatu
ezean.

c) Ondasun-emate edo zerbitzu-emate bat edo
gehiago egiten dituztenak, ondasun ukigarri edo
ukiezin baten ustiapena dakartenak, denboran
diru-sarrera jarraituak lortze aldera.

Ondasunen errentatzaileak halakotzat hartzen
dira, berariaz.

d) Lurrak urbanizatzen dituztenak edo eraiki-
nak sustatu, eraiki edo zaharberritzen dituztenak,
gero edozein tituluren bidez saldu, esleitu edo laga
behar baldin badira, noizean behin egiten bada
ere.

e) Foru lege honen 22. artikuluko 1. eta 2. idatz-
zatietan xedatutakoaren arabera, zerga ordaintze-
tik salbuetsita dauden garraiobide berrien emateak
noizbehinka egiten dituztenak.

Letra honetan aipatzen diren enpresaburu edo
profesionalak halakotzat hartuko dira, bakarrik,
bertan adierazten diren garraiobideen emateen
ondorioetarako.'' 

Hiru. 7. artikuluko 1. zenbakia.

''1. Subjektu pasiboaren enpresa edo lanbide
ondarearen parte diren elementu ukigarrien edo,
kasua bada, ukiezinen multzo baten eskualdaketa,
baldin eta berez enpresa edo lanbide jarduera bat
garatzeko gauza den unitate ekonomiko autonomo
bat osatzen badute, foru lege honen 4.3 artikuluan
xedatutakoaren arabera dagokion tributuaren eta
beste tributu batzuen esparruan eskualdaketa
horri aplikagarri zaion zerga araubidea zein den
gorabehera.

Ondoko eskualdaketa hauek aurreko paragra-
foan aipatutako loturarik ezaren arautik kanpo gel-
ditzen dira:

a) Enpresaburu edo profesionalaren izaera,
bakar-bakarrik, foru lege honen 5.1.c) artikuluan
xedatutako eragiketengatik dutenek egindako

eskualdaketak, eskualdaketa horien helburua
ondasunen lagapen hutsa baldin bada.

Horren ondorioetarako, errentan emandako
ondasunen eskualdaketa ondasunen lagapen hus-
tzat hartuko da, horiekin batera eskualdatzen ez
bada unitate ekonomiko autonomotzat har daiteke-
en antolamendu egitura bat, bere baitan produk-
zio-faktoreak (hots, materialak eta giza baliabide-
ak, edo bietako bat) dituena.

b) Enpresaburu edo profesionalaren izaera,
bakar-bakarrik, foru lege honen 5.1.d) artikuluan
aipatutako eragiketak noizbehinka egiteagatik
dutenek egiten dituzten eskualdaketak.

Zenbaki honetan xedatutakoaren ondorioetara-
ko, berdin da eskuratzailea aritzea eskuratutako
elementuak atxikita zeuden jarduera berean edo
beste batean, betiere eskuratzaileak frogatzen
badu enpresa edo lanbide jarduera bati atxikita
mantenduko dituela.

Gero batean, eskualdatutako ondasunak eta
eskubideak edo horien parte bat desafektatzen
badira zenbaki honetan xedatzen den loturarik
gabeko arauaren xedeko enpresa edo lanbide jar-
dueretatik, desafektazio hori Zergari lotua egonen
da foru lege honetan kasuan-kasuan ezarrita
dagoen bezala.

Zenbaki honetan arautzen den loturarik ezaren
arauaz baliatzen diren eskualdaketetako ondasun
eta eskubideen eskuratzaileak transmititzaileen
tokian subrogatuko dira eskubide eta ondasun
horiei dagokienez, foru lege honen 17.1.12 artikulu-
an eta 38. artikulutik 60.era bitartean dauden arau-
en aplikazioari begira”.

Lau. 28. artikuluaren 4. idatz-zatia.

''4. Zerga-oinarria murrizten ahalko da, orobat,
kargaturiko eragiketengatik jasanarazitako kuotei
dagozkien kredituak, osorik edo partez, kobraezi-
nak direnean.

Horren ondorioetarako, kreditu bat osorik edo
partez kobraezina dela ondorioztatuko da baldin-
tza hauek betetzen baditu:

1. Jasanarazitako zerga sortu zenetik urtebete
igarotzea haren ondoriozko kreditua osorik edo
partez kobratu gabe.

2. Egoera hori kasuko zergarako behar diren
erregistro-liburuetan jasota izatea.

3. Eragiketaren hartzaileak enpresaburu edo
profesional gisa jardutea, edo, bestela, eragiketa-
ren zerga-oinarria, Balio Erantsiaren gaineko
Zerga kenduta, 300 eurotik gorakoa izatea.

4. Subjektu pasiboak zordunari kobraketa eska-
tua izatea auzibidean.

Aldaketa hiru hilabeteko epean egin beharko
da, aurreko lerroaldearen 1. baldintzan aipatzen
den urtebeteko epea bukatzen denetik, eta horrez
gainera, zerga arloko administrazioari jakinarazi
beharko zaio erregelamenduz ezar tzen den
epean.

Zerga-oinarria murrriztu ondoren, ezin izanen
da hura handitu, subjektu pasiboak kontrapresta-
zio osoa edo zati bat kobratzen badu ere, salbu
eta hartzaileak ez badu enpresaburu edo profesio-
nal gisa jarduten. Horrelako kasuetan, ulertuko da
Balio Erantsiaren gaineko Zerga jasotako diru-
kopuruetan sartuta dagoela, jasotako kontrapres-
tazioaren proportzio berean.

Aurreko lerroaldean xedatutakoa gorabehera,
subjektu pasiboak zorra auzibidean erreklamatze-
ari uko egiten badio, zerga-oinarria berriz aldatu
eta handitu beharko du. Horretarako, erreklama-
tzeari uko egiten dion egunetik hilabeteko epean
zuzenketa faktura bat luzatu beharko du, bidezkoa
den kuota jasanarazteko.'' 

Bost. 17. artikuluko 1. idatz-zatiaren 3. zenbakia.

''3. Inportazioen kasuan, Administrazioak egin-
dako likidazioa erakusten duen agiria, edo inporta-
zioei asimilatutako eragiketak badira, horiek egite-
aren ondorioz sorrarazitako zerga erakusten duen
autolikidazioa.'' 

Sei. 45. artikuluko 4. idatz-zatia.

''4. Kuota kengarriak jasan direla ulertuko da
haiek jasan dituen enpresaburuak edo profesiona-
lak faktura edo kenkaria egiteko eskubidea ematen
duten gainerako frogagiriak jasotzen dituen unean.

Zergaren sorrarazpena faktura jaso ondotik
gertatzen bada, kuota horiek sorrarazten direnean
jasaten direla ulertuko da.

Foru lege honen 110. artikuluan aipatutako
kasuetan, artikulu honetan aipatzen den faktura
luzatzearekin batera kuotak jasan direla ulertuko
da, salbu eta sorrarazpen eguna faktura luzatu
ondotik baldin bada, izan ere, kasu horretan kuo-
tak jasanen dira haiek sorrarazten diren unean.

Foru lege honen 44.4 artikuluan aipatutako
kasuan, kuota kengarriak jasanen dira kenkaria
egiteko eskubidea sortzen den unean berean.'' 

Zazpi. 61. artikulua.

“61. artikulua. Itzulketarako kasu orokorrak.

1. Kenkarien zenbatekoa sorrarazitako kuotak
baino handiagoa izateagatik, likidazioaldi batean

sortutako kenkariak foru lege honen 45. artikuluan
ezarritako prozeduraren bidez egiterik izan ez
duten subjektu pasiboek eskubidea izanen dute
urtero abenduaren 31n haien alde dagoen saldoa
itzultzeko eskatzeko. Eskaera hori urteko azkene-
ko likidazioaldiari dagokion autolikidazioan egin
beharko dute.

2. Nolanahi ere, foru lege honen 62. artikuluan
aipatzen diren subjektu pasiboek likidazioaldi
bakoitza bukatutakoan haien alde dagoen saldoa
itzultzeko eskubidea izanen dute.

3. Artikulu honetan eta hurrengoan adierazten
diren kasuetan, Administrazioak, hala badagokio,
sei hilabeteko epean eginen du behin-behineko
likidazioa, zergaren itzulketa eskatzen duen autoli-
kidazioa aurkezteko epea bukatzen denetik aurre-
ra. Autolikidazioa epez kanpo aurkeztuz gero, sei
hilabeteak autolikidazioa aurkezten den egunetik
hasiko dira kontatzen.

Autolikidazioaren edo, hala badagokio, behin-
behineko likidazioaren arabera dirua itzuli behar
baldin bada, zerga administrazioak ofizioz itzuliko
du, deusetan galarazi gabe ondotik bidezkoak
diren behin-behineko edo behin betiko likidazioak
egitea.

Behin-behineko likidazioa idatz-zati honen
lehenengo paragrafoan ezarritako epean egin ez
bada, zerga administrazioak ofizioz itzuliko du
eskatutako diru-kopuru guztia, deusetan galarazi
gabe ondotik bidezkoak diren behin-behineko edo
behin betiko likidazioak egitea.

Idatz-zati honen lehenengo paragrafoan ezarri-
tako epean ordainketa agindu ez bada eta hori
zerga administrazioari egotzi beharreko arrazoien-
gatik izan baldin bada, itzultzeko dagoen diru-
kopuruari Tributuei buruzko abenduaren 14ko
13/2000 Foru Lege Orokorraren 50.2.c) artikuluan
adierazitako berandutza-interesa aplikatuko zaio,
epea bukatu eta biharamunetik hasita ordainketa
agintzen den egunera artekoa, subjektu pasiboak
hori eskatu behar izan gabe.

Idatz-zati honetan adierazitako ofiziozko
ordainketa egiteko modua eta prozedura erregela-
mendu bidez arautuko dira.'' 

Zortzi. 62. artikulua.

“62. artikulua. Likidazioaldi bakoitzaren bukae-
ran itzulketak egiteko eskaera.

1. Subjektu pasiboek aukera izanen dute likida-
zioaldi bakoitzaren bukaeran haien alde dagoen
saldoa itzultzeko eskatzeko. Hori egiteko baldin-
tzak, modua, betebeharrak eta prozedura errege-
lamendu bidez finkatuko dira.

Prozedura hori aukeratzen duten subjektu pasi-
boen likidazioaldia hilabete naturala izanen da,
haien eregiketen bolumena zein den ere.

2. Foru lege honen 15.2 artikuluan aipatutako
kasuetan, ondasunak zergaren aplikazio lurralde-
an inportatzen dituen pertsona juridikoak inporta-
zioari dagokion kuota berreskuratzen ahalko du
baldin eta ondasunak beste estatukide batera
bidali edo garraiatu dituela eta zerga estatu horre-
tan ordaindu duela frogatzen badu.'' 

Bederatzi. 108. nonies artikuluko 4. idatz-zatia.

“Lau. Entitate menderatzaileak ondoko betebe-
harrak izanen ditu, horrek kendu gabe berez ditue-
nak betetzea, eta erregelamenduz ezartzen diren
baldintza, muga eta beharkizunekin:

1. Nafarroako Zerga Ogasunari informazio
honen berri ematea:

a) Foru lege honen 108 quinquies eta sexies
artikuluetan aipatzen diren betebeharrak bete
izana, kasuan kasuko erabakiak hartu izana eta
araubide bereziaren aplikazioa aukeratu izana.
Informazio hori guztia araubide berezia aplikatu
beharreko urte naturala hasi aurreko abenduan
aurkeztu beharko da.

b) Araubide berezia aplikatzen duten taldeko
entitateen zerrenda, aurreko urtekoarekin alderatu-
ta osaketan izandako edozein aldaketa arrazoitzen
duten entitateak zein diren adierazita, halakorik
baldin badago. Informazio hori urte natural bakoi-
tzeko abenduan jakinarazi beharko da, hurrengo
urteari dagokionez.

c) Araubide bereziari uko egiteko aukera ondo-
rioak izan beharreko urte naturala hasi aurreko
abenduan erabili beharko da, bai araubide berezia
aplikatzen duten entitate guztiek uko egiteko kasu-
etan, baita banaka uko egiteko ere.

d) Foru lege honen 108 sexies artikuluko bos-
garren idatz-zatian ezarritako aukera ondorioak
izan beharreko urte naturala hasi aurreko abendu-
an jakinarazi beharko da.

2. Entitate taldearen aldizkako autolikidazio
erantsiak aurkeztu eta, halakorik behar bada, tri-
butu zorra kitatu edo, bestela, ordaindu edo itzul
dakiola eskatu. Autolikidazio erantsi horiek barne
hartuko dituzte entitate taldearen araubide berezia
aplikatzen duten entitateen banakako autolikida-
zioen emaitzak.

Entitate taldearen aldizkako autolikidazio eran-
tsi horiek entitate taldearen araubide berezia apli-
katzen duten entitateen banakako aldizkako autoli-
kidazioak aurkeztu ondoren aurkeztuko dira.

Entitate taldearen araubide berezia aplikatzen
duten entitateen likidazioaldia hilabete naturala
izanen da, zein den ere horien eragiketen bolume-
na.

Likidazioaldi batean, entitate taldearen araubi-
de berezia aplikatzen duten entitateei itzuli beha-
rreko saldoen osotarako zenbatekoa entitate talde-
aren araubide berezia aplikatzen duten gainerako
entitateek likidazioaldi berean ordaindu beharreko
saldoen zenbatekoa baino handiagoa baldin bada,
soberakinaren itzulketa eskatzen ahalko da, betie-
re lau urte iragan ez badira soberakina sortu zene-
ko banakako autolikidazioak aurkeztu zirenetik.
Itzulketa hori foru lege honen 61. artikuluko 3.
idatz-zatian xedatu den moduan eginen da. Kasu
horretan, itzuli beharreko saldo horiek ez dira kon-
pentsatuko ondoren egindako autolikidazio eran-
tsietan, itzulketa egin arte iragandako denbora
gorabehera.

Entitate taldearen araubide berezia aplikatzeari
utzi eta taldean sartutako entitateei itzuli edo kon-
pentsatu gabeko zenbatekorik gelditzen bada,
zenbateko horiek entitate horiei egotziko zaizkie,
araubide berezia aplikatu zen azken urte naturale-
an izandako eragiketa bolumenaren proportzioan,
eta horretarako foru lege honen 66. artikuluan
xedatutakoa aplikatuko da.

3. Informazio analitikorako sistema bat eduki-
tzea, foru lege honen 108 octies artikuluko lehen
idatz-zatian aipatzen diren eragiketetan zuzenean
nahiz zeharka, osotara nahiz zati batean, erabilita-
ko ondasun eta zerbitzuak egozteko irizpide arra-
zoizkoetan oinarritua. Sistema horrek islatu behar-
ko du ondasun eta zerbitzu horien erabilera,
hurrenez hurrenekoa, taldetik kanpo izandako
amaierako aplikaziora arte.

Informazio sistemak barne hartu beharko du
erabilitako egozpen irizpideak justifikatzen dituen
memoria; ir izpide horiek homogeneoak izan
beharko dute taldeko entitate guztientzat eta arau-
bide berezia aplikatzekoa den aldi guztietan man-
tendu beharko dira, non ez diren aldatzen zentzuz-
ko arrazoiengatik, memorian justifikatuta.

Informazio sistema hori zergaren preskripzio
epean gorde beharko da.”

Hamar. Hamaikagarren xedapen iragankorra
gehitzea.

“Hamaikagarren xedapen iragankorra. Entitate
taldearen araubide bereziari uko egitea.

Foru lege honen 108 sexies artikuluan ezarrita-
ko baldintzei jarraikiz, entitateen taldeko araubide
berezia aplikatzea aukeratu duten entitateek uko
egiten ahalko diote 2009ko urtarrilaren 31ra arte,
eta ondorio horietarako ez zaie aplikatuko artikulu-
ak aipatzen duen hiru urteko epea.”

Hamaika. Hamabigarren xedapen iragankorra
gehitzea.

“Hamabigarren xedapen iragankorra. Balio
Erantsiaren gaineko Zergaren zerga-oinarriaren
aldaketa.

Kargaturiko eragiketak egiteagatik jasanarazita-
ko kuotei dagozkien kreditu kobraezinak -osotara
edo zati batean- dituzten subjektu pasiboek, baldin
eta, foru lege honek indarra hartzen duen egune-
an kontatuta, zerga sorrarazi zenetik urtebetetik bi
urte eta hiru hilabetera bitarteko denbora iragan
bada, zerga-oinarrian murrizketa egiten ahalko
dute foru legeak indarra hartu eta hurrengo hiru
hilabeteetan, betiere Balio Erantsiaren gaineko
Zergari buruzko abenduaren 30eko 19/1992 Foru
Legearen 28.4 artikuluak aipatzen dituen baldintza
guztiak betetzen badira, salbu eta arau horren 1.
idatz-zatian aipatzen dena.

Foru lege honek indarra hartu eta hurrengo
hiru hilabeteetan, Balio Erantsiaren gaineko Zerga-
ri buruzko abenduaren 30eko 19/1992 Foru Lege-
aren 28.3 artikuluan xedatutakoaren ondorioz
zerga-oinarrian murrizketak egin ditzaketen sub-
jektu pasiboak ezin izanen dira aurreko paragrafo-
an adierazitakoaz baliatu.”

Azken xedapen bakarra. Indarra hartzea.

Tributu harmonizazioari buruzko Legegintzako
Foru Dekretu honek Nafarroako Aldizkari Ofiziale-
an argitara eman eta biharamunean hartuko du
indarra, eta 2009ko urtarrilaren 1etik aurrera iza-
nen ditu ondorioak.

Zazpigarren idatz-zatitik bederatzigarrenera
bitarte ezarritakoa, biak barne, 2009ko urtarrilaren
1etik aurrera hasten diren likidazioaldietan aplika-
tuko da.

1/2009 Legegintzako Foru Dekretua, urtarrilaren 12koa, Tributu Harmo-

nizazioari buruzkoa, Zerga Bereziei buruzko abenduaren 30eko

20/1992 Foru Legea aldatzen duena.

Nafarroako Parlamentuko Mahaiak, 2009ko
otsailaren 2an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

Ikusita 1/2009 Legegintzako Foru Dekretua,
urtarrilaren 12koa, Tributu Harmonizazioari buruz-
koa, Zerga Bereziei buruzko abenduaren 30eko
20/1992 Foru Legea aldatzen duena, eta kontuan
harturik Nafarroako Gobernuari eta lehendakariari
buruzko 14/2004 Foru Legearen 54. artikulua eta
Nafarroako Parlamentuko Erregelamenduaren
160. artikulua, hona erabakia:

1. 1/2009 Legegintzako Foru Dekretua, urtarri-
laren 12koa, Tributu Harmonizazioari buruzkoa,
Zerga Bereziei buruzko abenduaren 30eko
20/1992 Foru Legea aldatzen duena, ezagutzen
duela adieraztea.

2. Nafarroako Parlamentuko Aldizkari Ofiziale-
an argitara dadin agintzea.

Iruñean, 2009ko otsailaren 3an

Lehendakaria: Elena Torres Miranda

1/2009 Legegintzako Foru Dekretua,

urtarrilaren 12koa, Tributu Harmo-

nizazioari buruzkoa, Zerga Bereziei

buruzko abenduaren 30eko 20/1992

Foru Legea aldatzen duena

ZIOEN AZALPENA

Nafarroako Gobernuari eta Lehendakariari
buruzko abenduaren 3ko 14/2004 Foru Legeak
54. artikuluko 1. idatz-zatian xedatzen du ezen
Hitzarmen Ekonomikoarekin bat, tributu araubide
erkidearen aldaketa batek behartzen badu Estatu-
an unean-unean indarra duten arau berdin-berdi-
nak, hots, funtsez eta formaz berdinak, Foru
Komunitatean aplikatzera, Nafarroako Gobernuak,
Nafarroako Parlamentuak haren esku utzirik,
behar diren foru legeen mailako arauak ematen
ahalko dituela tributu arloko foru legeak aldatzeko.

Aipatu legegintza eskuordetua erabiliz, Nafa-
rroako Gobernuak onesten dituen xedapen horiei
tributu harmonizaziorako Legegintzako Foru Dek-
retuaren izena emanen zaie.

Bestalde, Estatuaren eta Nafarroako Foru
Komunitatearen arteko Hitzarmen Ekonomikoaren

35.4 artikuluak ezartzen du ezen, Foru Komunita-
teari dagozkion zerga bereziak ordainarazteko
orduan, unean- unean Estatuko lurraldean indarra
duten oinarrizko printzipio, funtsezko arau eta
arau formal berak erabiliko dituela. Hala ere, Nafa-
rroako Foru Komunitateko Administrazioak aitorpe-
na egin eta dirua pagatzeko ereduak onesten
ahalko ditu, gutxienez ere araubide erkideko
lurraldeko datu berak edukiko dituztenak, eta liki-
dazioaldi bakoitzerako pagatzeko epeak finkatzen
ahalko ditu, Estatuko Administrazioak ezartzen
dituenetatik sobera bereiziko ez direnak.

Abenduaren 23ko 4/2008 Legeak, Ondarearen
gaineko Zergaren karga kendu duenak, Balio
Erantsiaren gaineko Zergaren itzulketa hilero egi-
teko sistema erabat zabaldu du eta zenbait alda-
keta egin ditu tributu araubidean. Zortzigarren arti-
kuluaren bidez, Zerga Bereziei buruzko
abenduaren 28ko 38/1992 Legea aldatu da zen-
bait garraiobideren gaineko zerga bereziari dago-
kionez, zehazki, lotuta ez dauden kasuei, zerga-
oinarriari eta zerga tasari buruzko kontuetan.
Horrek guztiak 2008ko abenduaren 26tik aurrera
ditu ondorioak.

Zergapeko egintzari dagokionez, lau gurpileko
ibilgailu arinak zergari lotuta ez daudela erabaki
da, neurri txikikoak direlako eta horien CO2-ren
jaulkipenak ere txikiak direlako. Horrela, ibilgailu
horien tributazioa 2008ko urtarrilaren 1a baino
lehenagoko maila berean kokatzen da.

Bestalde, “autokarabana” gisako ibilgailuetan
edo bertan bizitzeko moldatutako ibilgailu batzue-
tan, salmentaren (eta, horren ondorioz, zerga-
oinarriaren) zati bat ez da ibilgailuari berari dago-
kion prezioa, ohiko etxebizitza bateko hornigaiei
dagokien prezioa baizik. Hori dela eta, gomenda-
garria litzateke zerga-oinarria murriztea ohiko
etxebizitza baten hornigai horiek ibilgailuaren sal-
menta prezioan duten balio zenbatetsiaren heine-
an, hots, ibilgailu gisa zirkulatzeko gaitasunari
lotua ez dagoen salmenta prezioaren zatiaren hei-
nean.

Horretaz aparte, araudia Europako Erkidegoe-
tako Justizia Auzitegiaren jurisprudentziara egoki-
tzeko asmoz, aurretik atzerrian matrikulatuta
egonda, behin betiko lehenengo matrikula Espai-
niako lurraldean egiten duten ibilgailu erabilien
zerga-oinarria aldatzen da. Merkatuko balioa
gutxitzen da, zehazki, ibilgailu hori berritik erosi



eta lehenengo behin betiko matrikula Espainiako
lurraldean egin izan balu eskatuko zitzaizkion
zeharkako zergen hondarreko zenbateko berean.

Azkenik, motozikleten zerga tasak aldatzen
dira, izan ere tributazioa CO2-ren jaulkipenen ara-
bera kalkulatuko da, eta horrela, beste ibilgailuekin
gertatzen den bezala, tributazioaren murrizketa
edo deuseztapena CO2-ren jaulkipenak murriztea-
ren araberakoa izanen da. Gainera, 100 CV-ko
edo hortik gorako motozikleten istripu-tasa handia
kontuan harturik, erabaki da haiei zerga tasarik
handiena aplikatzea, CO2-ren jaulkipenen maila
zeinahi delarik.

Horregatik guztiagatik, beharrezkoa da, lehen
aipatutako legegintzarako eskuordetza erabiliz, tri-
butu harmonizaziorako legegintzako foru dekretu
baten bidez Zerga Bereziei buruzko abenduaren
30eko 20/1992 Foru Legea aldatzeko behar diren
arauak ematea, abenduaren 3ko 14/2004 Foru
Legearen 54.1 artikuluarekin bat, Estatuarekin
sinatutako Hitzarmen Ekonomikoaren 35. artikulu-
aren arabera Nafarroako Foru Komunitateak Esta-
tuko lurraldean indarra duten arau berdin-berdinak
-bai funtsari bai formari dagokionez- aplikatu
behar dituen kasuak egokitzeko.

Tributu harmonizazioari buruzko legegintzako
foru dekretu honek atzerako eragina izanen du,
haren ondorioak harmonizatu beharreko araubide
erkideko arauen ondorioekin bat etor daitezen.

Horiek horrela, Nafarroako Gobernuak, Ekono-
mia eta Ogasuneko kontseilariak proposaturik, eta
Nafarroako Gobernuak 2009ko urtarrilaren 12ko
bilkuran hartutako erabakiarekin bat,

DEKRETATU DUT:

Artikulu bakarra. Zerga Bereziei buruzko
abenduaren 30eko 20/1992 Foru Legea aldatzea.

Zerga Bereziei buruzko abenduaren 30eko
20/1992 Foru Legearen agindu hauek aldatu eta
ondoren azaldu bezala geldituko dira:

Bat.-42.1.a).4. artikulua.

“4. Bi edo hiru gurpileko ziklomotorrak eta lau
gurpileko ibilgailu arinak”.

Bi.-43. artikuluari idatz-zati berri bat gehitzea, 5
zenbakia duena.

“5. Ondoko ibilgailu hauek ordaindu beharreko
zergaren zerga-oinarria, 46. artikuluan ezarritakoa-
ren arabera kalkulatuko dena, %30 murriztuko da:

a) Abenduaren 23ko 2822/1998 Errege Dekre-
tuaren bidez onetsitako Ibilgailuen Erregelamendu
Orokorraren II. eranskinean, 2007ko ekainaren

30ean indarra duen bertsioan, “autokarabana” gisa
definitzen direnak.

b) Etxebizitza gisa erabiltzeko moldatutako ibil-
gailuak, 42. artikuluko 1.a) idatz-zatian, zehazki, 1.
zenbakiaren azkeneko paragrafoan eta 8. zenbaki-
aren azken paragrafoan, aipatzen direnak”.

Hiru.-46.b) artikulua.

“b) Garraiobide erabilien kasuan, zergaren
sorrarazpen egunean duten merkatuko balioaren
arabera.

Aurretik atzerrian matrikulatuta egonda, lehe-
nengo behin betiko matrikulazioa Espainian egiten
duten garraiobide erabilien kasuan, merkatuko
balioari hau kenduko zaio: garraiobidea berria iza-
tera, Espainian lehenengo behin betiko matrikula
egiteagatik ordaindu beharko zituen zeharkako
zergen kuoten hondarreko zenbatekoa, betiere
kopuru hori merkatuko balioan sartu bada eta ken-
garria ez bada. Hori horrela, hondarreko zenbate-
ko hori kalkulatzeko, zerga sorrarazten den unean
garraiobide erabiliak duen merkatuko balioari ehu-
neko hau aplikatuko zaio: zerga horien kuotek
garraiobide hori berria izanez gero izanen zuen
salmenta prezioan, zergak barne, eginen zuten
ehuneko bera.

Merkatuko balioa kalkulatzeko, subjektu pasi-
boek Ekonomia eta Ogasuneko kontseilariak
onesten dituen batez besteko salmenta prezioak
erabiltzen ahalko dituzte, zerga sorrarazten den
egunean indarra dutenak. Aurreko paragrafoan
azaldutako deskontua aplikagarria bada, Ekono-
mia eta Ogasuneko kontseilariak finkatuko du
jasandako zeharkako zergen kuoten hondarreko
zenbatekoak batez besteko prezio horietan har-
tzen duen zatia kalkulatzeko prozedura.

Subjektu pasiboek aurreko paragrafoan ezarri-
takoaren arabera kalkulatutako merkatuko balio
jakin bat aitortzen badute, zerga administrazioak
ezin izanen du balio hori egiaztatu Tributuei buruz-
ko abenduaren 14ko 13/2000 Foru Lege Orokorra-
ren 44. artikuluan adierazitako gainerako baliabi-
deak erabiliz”.

Lau.-47. artikuluko 1. eta 2. idatz-zatiak:

“1. Aplikatzekoak diren zerga tasak zehazteko
epigrafe hauek ezarri dira:

1. epigrafea.

a) CO2-ren jaulkipen ofizialak 120 g/km-tik
gorakoak ez dituzten ibilgailuak, “quad” motako
ibilgailuak eta 6., 7., 8. eta 9. epigrafeetan adieraz-
ten diren ibilgailuak izan ezik.

b) Motor bakarreko ibilgailuak, barne errekun-
tzakoak ez badira, “quad” motako ibilgailuak izan
ezik.

2. epigrafea.

CO2-ren jaulkipen ofizialak 120 g/km-tik gora-
koak baina 160 g/km-tik beherakoak dituzten ibil-
gailuak, “quad” motako ibilgailuak eta 9. epigrafean
adierazten diren ibilgailuak izan ezik.

3. epigrafea.

CO2-ren jaulkipen ofizialak 160 g/km-tik gora-
koak baina 200 g/km-tik beherakoak dituzten ibil-
gailuak, “quad” motako ibilgailuak eta 9. epigrafean
adierazten diren ibilgailuak izan ezik.

4. epigrafea.

a) CO2-ren jaulkipen ofizialak 200 g/km-koak
edo hortik gorakoak dituzten ibilgailuak, “quad”
motako ibilgailuak eta 9. epigrafean adierazten
diren ibilgailuak izan ezik.

b) CO2-ren jaulkipenen neurketa behar duten
ibilgailuak, horien frogagiririk ez dagoenean.

c) Etxebizitza gisa moldatu eta N2 eta N3 kate-
gorietan jaso diren ibilgailuak.

d) “Quad” motako ibilgailuak. Hona zer hartzen
den “quad” motako ibilgailutzat: lau gurpil edo
gehiagoko ibilgailua, eskulekua duena gidagailu,
gidaria zangalatrau doana eta errepidetik kanpo
ibiltzeko trakzio sistema egokia duena.

e) Uretako motoak. Hona zer hartzen den “ure-
tako mototzat”: motor batek higiarazitako ontzia,
pertsona batek edo gehiagok krosko baten mugen
gaineko aldean -ez barrenean- eserita, belauniko
edo zutik, gidatzeko proiektatua.

5. epigrafea.

a) 1., 2., 3., 4., 6., 7., 8. edo 9. epigrafeetan jaso
ez diren ibilgailuak.

b) Jostetako eta ur kiroletako itsasontziak, ure-
tako motoak izan ezik.

c) Hegazkinak, hegazkin arinak eta bestelako
aireontziak.

6. epigrafea.

9. epigrafeko c) letran jasota ez dauden motozi-
kletak, 80 g/km-tik beherako CO2-ren jaulkipen ofi-
zialak dituztenak.

7. epigrafea.

9. epigrafeko c) letran jasota ez dauden motozi-
kletak, 80 g/km-tik gorako baina 100 g/km-tik
beherako CO2-ren jaulkipen ofizialak dituztenak.

8. epigrafea.

9. epigrafeko c) letran jasota ez dauden motozi-
kletak, 100 g/km-tik gorako baina 120 g/km-tik
beherako CO2-ren jaulkipen ofizialak dituztenak.

9. epigrafea.

a) Epigrafe honetako c) letran jasota ez dauden
motozikletak, 120 g/km-ko edo hortik gorako CO2-
ren jaulkipen ofizialak dituztenak.

b) Epigrafe honetako c) letran jasota ez dauden
motozikletak, CO2-ren jaulkipen ofizialik egiazta-
tzen ez dutenak.

c) 74 Kw-ko edo hortik gorako EEE potentzia
(100 zp) duten motozikletak, CO2-ren jaulkipen ofi-
ziala edozein izanda ere.

2. Hona hemen aplikatzekoak diren zerga
tasak:

1. eta 6. epigrafeak: % 0.

2. eta 7. epigrafeak: % 4,75.

3. eta 8. epigrafeak: % 9,75.

4. eta 9. epigrafeak: % 14,75.

5. epigrafea: % 12.

Azken xedapen bakarra. Indarra hartzea.

Tributu harmonizazioari buruzko Legegintzako
Foru Dekretu honek Nafarroako Aldizkari Ofiziale-
an argitara eman eta biharamunean hartuko du
indarra, eta 2008ko abenduaren 26tik aurrera iza-
nen ditu ondorioak.

